
1. ДЕБАТНА ПРОГРАМА 
 
 
1. Дебатни клубови 
 
Во период од октомври 2022 до јули 2023 година, Дебатната програма при МОФ имаше 21 
клуб и околу 400 активни дебатери низ целата територија на државата и тоа: 
 

● Скопје - 6 почетни и 1 напреден клуб  
● Тетово - 2 почетни клуба 
● Битола - 2 почетни клуба 
● Струмица - 2 почетни клуба 
● Велес - 2 почетни клуба 
● Теарце - 1 почетен клуб  
● Штип - 1 почетен клуб 
● Делчево - 1 почетен клуб 
● Струга - 1 почетен клуб 
● Гевгелија - 1 почетен клуб  
● Кратово - 1 почетен клуб  

 
Од горенаведените, два клуба како работен јазик го имаа албанскиот јазик, односно 
клубовите во Теарце и Младинскиот центар во Чаир, додека пак во напредниот клуб во 
Скопје, дел од средбите се одвиваа и на англиски јазик. Останатите клубови своите средби 
ги имаа на македонски јазик. Најголемиот дел од клубовите во текот на оваа учебна година 
имаа 30 средби со поголем фокус на дебата во првото полугодие и фокус на медиумска 
писменост во второто полугодие. Програмата се реализира преку одржување на неделни 
предавања кои ги водат дебатни тренери кои се дел од дебатната програма на МОФ преку 
учество на Тренингот за тренери. Дополнително, вклучени се и асистенти на предавачите, 
кои после успешно завршување на програмата на напредниот дебатен клуб се вклучуваат 
во некој од клубовите со цел следната година да станат предавачи. 
 
Дебатната програма е усогласена со учебната година на средношколците, со тоа што 
предавањата започнуваат од октомври до јануари додека трае првото пологодие, па од 
крајот на месец јануари до крајот на второто полугодие. 
 
Темите кои беа опфатени по средбата за запознавање како дел од програмата за 
компетитивна дебата се:  

● Aргумент 
● Видови аргумент 
● Побивање 
● Теза 



 

● Анализа на теза 
● Улога на говорници  
● Национално дебатно првенство за почетници 2022 
● Товар на докажување 
● Логички грешки 
● Градење случај на афирмација 
● Градење случај на негација 
● Јавно говорење  
● Национално дебатно првенство 2023 

 
Темите кои беа опфатени како дел од програмата за медиумска писменост се следните: 

● Да ги разбереме медиумите  
● Новинарски стандарди и уредувачки политики 
● Медиуми што се менуваат 
● Видови медиумски содржини 
● Дезинформации и манипулации 
● Говор на омраза, стереотипи и претставување во медиумите 

 
Во склоп на целата годишна програма, сите клубови организираа и пробни дебати за 
дебатерите да имаат можност да го прикажат материјалот кој го совладале за време на 
предавањата и да се подготват за двата национални турнири.  
 

 
 
2. Тренинг за тренери  
 
Пред почетокот на дебатната програма, од 7 до 9 октомври 2022 година во Јавна соба во 
Скопје се спроведе годишниот Тренинг за тренери. Во текот на првиот и половина од 
вториот ден од тренингот, главниот фокус беше ставен на содржините од медиумска 
писменост, а потоа учесниците беа обучувани за најважните дебатни содржини заедно со 
практични вежби кои треба да ги организираат и со дебатерите. Оваа година дебатната 
програма имаше вкупно 32 тренери обучени да ги предаваат овие содржини во 21 различен 
клуб низ државата. Делот на медиумската писменост, како прв дел од обуката го предаваа 
обучувачи-експерти за медиумска писменост, додека делот за дебата искусни предавачи 
кои повеќе години се дел од дебатната програма.  
 



 

 
 
3. Отворени предавања во врска со бегалци, баратели на азил и лица без државјанство 
 
Како подготовка за Националното дебатно првенство за почетници, по објавувањето на 
главната теза, се организираа и две отворени предавања. Двете предавања беа виртуелни 
и се реализираа на платформата ZOOM.  
 
Првото предавање се одржа на 29 ноември 2022 и учество земаа повеќе од 130 
средношколци кои ја имаа можноста да се запознаат со поимите бегалец, барател на азил 
и лице без државјанство заедно со неколку експерти во областа - Ивана Петковска, Лејла 
Тутиќ и Никола Донев.  
 
За второто предавање се ангажираше Георги Божиновски, долгогодишен член на дебатната 
програма и искусен тренер кој им помогна на учесниците на турнирот да ја анализираат 
главната теза. На ова предавање се вклучија повеќе од 100 млади, воедно учесници на 
националниот турнир. 
 
4. Национално дебатно првенство за почетници 2022 
 
Националното дебатно првенство за почетници се одржа на 16, 17 и 18 декември 2022 
година во Скопје во СУГС Орце Николов. На турнирот имаа право да учествуваат само 
средношколци кои во октомври 2022 година започнале да ги посетуваат дебатните клубови 
на МОФ со цел да го покажат знаењето и вештините кои ги стекнале во последните неколку 
месеци. Дебатерите од напредниот клуб, заедно со асистентите, предавачите на клубовите 
од целата држава и голем број алумни, беа судии на турнирот. Вкупно учествуваа 54 тимови 
од 10 различни градови од државата кои за време на турнирот дебатираа во 5 
прелиминарни рунди, а потоа најдобрите се пласираа во четврт-финале, полу-финале и 
финале. Тимот на Поларни мечки составен од Филип Бојаџиевски, Димитар Џамбазов и 
Михаела Јовановска издвои победа на турнирот, додека најдобри говорници беа Ангела 
Нацева, Филип Бојаџиевски и Димитар Џамбазов. Турнирот имаше повеќе од 200 учесници 
во текот на целиот викенд.  
 



 

Главната теза на турнирот гласеше: Овој Дом верува дека луѓе кои ја напуштаат својата земја 
на потекло за да избегнат воена служба би требало да добијат азил. Освен оваа теза, во 
една прелиминарна рунда, како и во полу-финалето се дебатираше на импромту тези кои 
учесниците ги добија и припремаа на лице место.  
 
Форматот кој се дебатираше на турнирот е WS - World Schools. 
 

  

 
 
5. Križanićeve Open 2023 во Загреб, Хрватска  
 
Од 11 до 16 јануари 2023 година, 6 дебатери, заедно со 4 тренери од дебатната програма 
на МОФ ја претставуваа организацијата на интернационалниот турнир кој се одржа во 
Загреб. Турнирот беше организиран од HDD - Hrvatsko Debatno Drustvo и форматот во кој се 
дебатираше е WS - World Schools.  
 
Во 4 прелиминарни рунди дебатерите ја имаа шансата да се натпреваруваат против тимови 
од Хрватска, Естонија и Холандија и да се стекнат со неверојатно знаење од најразлични 
актуелни области. На сите рунди се дебатираа импромту тези, за кои тимовите имаа време 
од еден час да подготват случај и аргументи. 
 
Заедно со дебатерите Итан Георгиевски, Нина Петковска, Давид Салонтаји, Невена 
Трајкоска, Ангела Мијаковска и Петар Китанчев беа и тренерите Георги Божиновски, Дора 



 

Смилевска, Анастасија Саша Тофоска и Лука Кадриќ во улога на судии. Нашите Дора 
Смилевска и Георги Божиновски брејкаа и нè претставија судејќи во финалето на турнирот. 
 
 

 
 
6. Интернационален дебатен турнир Љутомер во Словенија 
 
Од 9 до 11 март, МОФ ги испрати победниците на Националното дебатно првенство за 
почетници 2022 на интернационалниот дебатен турнир во Љутомер. Тимот составен од 
Филип Бојаџиевски, Михаела Јованоска и Димитар Џамбазов нè претстави на турнирот 
заедно со нивниот тренер Анастасија Саша Тофоска, која исто така судеше на турнирот. На 
турнирот учествуваа вкупно 46 тима од целиот свет.  
 
Турнирот се одржува секоја година во WS (World Schools) форматот. 
 
Дебатерите имаа шанса да го покажат стекнатото знаење од програмата во 6 прелиминарни 
рунди, од кои што 3 беа импромту. Дополнително, тие се вратија со огромно искуство и 
знаења за компетитивна дебата поради интензивните дебати со тимови од различни 
држави. 
 

 
7. IDEA European Debate Championship Planning Meenng во Загреб, Хрватска 
 
Од 26 до 29 април 2023 година, дебатната програма ги испрати Леонардо Змајшек и Леона 
Змајшек како свои претставници во Загреб на конференција за планирање на следното 
Европско дебатно првенство. Леонардо е тренер во напредниот дебатен клуб, додека пак 



 

Леона оваа година го посетува истиот, што значи дека претставниците можат да ги дадат 
своите гледишта и од аспект на обучувач, но и од страна на дебатер. Дополнително, 
двајцата имаат учествувано на интернационални турнири, поради што нивното искуство е 
значајно.  
 
Во текот на сесиите, се разработувале сите технички и содржински аспекти на 
организирање на турнир од големи размери, почнувајќи со локацијата, сместувањето, а 
потоа и за тезите и тимовите на турнирот.  
 
Европското дебатно првенство е во план да се одржи наредната календарска година. 
 

 
 
 
8. IDEA Coach Training во Омен, Холандија 
 
Во период од 15 до 21 мај 2023 година, во Омен, Холандија се реализираше Тренинг за 
тренери организиран од IDEA. Наши претставници на овој тренинг беа Елена Кузмановска и 
Михаела Трајкоска кои имаат огромно искуство најпрво како дебатери, а потоа и како 
тренери во дебатната програма. Тие имаа можност да споделат мислења и искуства со 
претставници од Хрватска, Словенија, Романија, Холандија, Естонија, Полска и Литванија.  
 
На тренингот се одржаа работилници за продлабочување на знаењата за компетитивна 
дебата на тренерите, развивање на нивните вештини за пренесување на знаењата, јавно 
говорење и техники кои треба да се користат во различните формати на дебата, улогата на 
судиите и давањето на конструктивен фидбек во дебата.  
 
Освен тоа, на тренингот се одржа и состанок за содржината на IDEA Youth Forum 2023 кој  
се одржува во јули во Прага. 
 
 
 
9. Национално дебатно првенство 2023 
 
Националното дебатно првенство се одржа на 12, 13 и 14 мај во Скопје, во СУГС Раде 
Јовчевски - Корчагин. Турнирот беше наменет за сите средношколци, без разлика на 



 

нивното искуство. На турнирот учествуваа и дебатери почетници, дебатери од напредниот 
клуб, како и некои асистенти и предавачи. Вкупно учествуваа 50 тимови кои дебатираа во 4 
прелиминарни рунди, четврт-финале, полу-финале и финале.  
 
Главна теза: Овој Дом е против користењето на социјални мрежи како примарен извор на 
информации. Турнирот се одржа во WS - World Schools форматот. Идејата беше да се вежба 
и работи на знаењата кои дебатерите ги добиле од програмата за медиумска писменост во 
текот на годината, па затоа освен главната теза, дополнително и двете импромту тези беа 
на теми во истата област. За подготовка на импромту теза, учесниците имаа 45 минути.  
 
Во финалето победа издвои тимот АМЕ составен од Мина Митановска, Емир Хасанаговски 
и Андреј Ристиќ. Андреј исто така беше и четвртиот најдобар говорник на турнирот, а пред 
него се најдоа Берина Вуисланин како трет најдобар говорник, Миа Драгниќ како втор 
најдобар говорник и Давид Салонтаји како најдобар говорник на овогодинешниот 
национален турнир.  
 

  

 
 
10. МОФтура - настан за доделување на сертификати 
 
На 16 јуни се одржа последната средба како и за сите програми, така и за дебатерите која 
претставуваше настан за доделување на сертификати за успешно завршена МОФовска 
учебна 2022/23 година. На настанот беа присутни координаторите на програмите, 
предавачите на програмите, како и голем дел од дебатерите од скопските клубови. 
Сертификати добија оние дебатери кои биле дел од дебатната програма во текот на целата 



 

учебна година, односно биле присутни на најголемиот дел од средбите. Идејата на целиот 
настан беше и за дебатерите меѓусебно да се запознаат и да се дружат заедно со нивните 
тренери.  
 
Доделувањето на сертификати се одржуваше во просториите на МОФ.  
 

 
11. Доделување на сертификати во локалните центри  
 
Во текот на месец јуни освен во Скопје, сертификатите за учество се доделуваа и во другите 
локални центри низ целата држава. Сите градови го одржаа овој настан во просториите на 
своите локални центри.  
 
 
 
 
12. Припреми за интернационални турнири и соработка со други национални дебатни 
друштва 
 
Во текот на оваа учебна година ја имавме можноста да учествуваме на неколку 
меѓународни дебатни турнири. Со цел подобра подготовка за поуспешни резултати, на 
неделно ниво се одржуваа средби во просториите на МОФ на кои тимовите кои учествуваа 
на турнирите се подготвуваа заедно со група од неколку искусни тренери, односно Матеј 
Поп-Дучев, Георги Божиновски, Дора Смилевска, Љубен Атов, Анастасија Саша Тофоска.  
 
Средбите опфаќаа најразлични предавања и вежби кои најпрво тренерите, а потоа и самите 
дебатери сметаат дека им се неопходни за да ги надоградат и усовршат своите знаења и 
вештини. Теоретски се поминаа основите на економија, филозофија, политика, а преку тоа 
и неколку општествени теории кои им се значајни на учесниците на турнирите за 
поставување и градење на случај. Освен дебати, се реализираа и други најразлични вежби 
за градење на аргумент, побивање, водење на тимска линија и креирање тактики за време 
на дебата. 
 
Дел од дебатите се одржаа виртуелно во соработка со организацијата ARDOR од Романија 
со кои дебатерите и дебатните тренери на МОФ остварија одлична непрекината 
комуникација во текот на последната година. Преку учеството на интернационални 



 

тренинзи и семинари за дебата, видливоста на дебатните клубови на МОФ се зголеми, што 
овозможува дополнителни отворени можности за соработка на меѓународно ниво. 
 
13. IDEA Youth Forum и Prague Debate Spring  
 
Од 5 до 11 јули 2023 година во Прага, Чешка паралелно се одржаа Младинскиот форум за 
дебатери на IDEA и интернационалниот турнир Prague Debate Spring. На турнирот 
учествуваа вкупно 38 тимови од повеќе од 20 различни држави од светот како што се 
Хрватска, Словенија, Холандија, Изреал, Јапонија. Турнирот Prague Debate Spring се одржува 
секоја година и е еден од најпознатите меѓународни World Schools турнири. Предизвикот 
на нашите дебатери се состоеше од 6 прелиминарни импромту рунди за кои тие имаа еден 
саат да се подготват пред секоја дебата. Темите кои беа опфатени во тезите се кривична 
правда, феминизам, работнички права и вработеност на младите.   
 
Турнирот официјално се одржуваше од 7 до 10 јули, а останатите денови учесниците беа 
присутни на работилници и предавања од Младинскиот форум кои се однесуваа на 
усовршување на компетитивното дебатирање, како и нови тактики и техники за 
разработување на случаеви.  
 
Тимот кој го испративме како наши претставници беа победниците на Националното 
дебатно првенство 2023, односно Андреј Ристиќ и Емир Хасанаговски заедно со Леонардо 
Змајшек, Митко Неданоски, најдобриот говорник на националниот турнир - Давид 
Салонтаји и Лука Кадриќ во улога на тренер и судија. Лука Кадриќ за време на форумот, 
одржа сесија за ефективна подготовка на импромту теза, чија цел беше да им помогне на 
дебатерите кои учестуваат на турнирот. Тимот на дебатери се состоеше од Андреј, Емир, 
Леонардо, Митко и Давид и по многу години успеаа да се пласираат во елиминациските 
рунди, победувајќи во осмина-финалето и достигнувајќи го четврт-финалето на турнирот. 
Освен нив, во елиминациските рунди судеше и Лука Кадриќ. Ова достигнување е огромен 
успех за дебатната програма, особено со оглед на фактот дека наш тим нема брејкано во 
последните неколку години на интернационален турнир.  
 

 



 

 
 
  



 

2. УЧИМЕ ПРАВО ПРОГРАМА 
 
 

1. Учиме право клубови 
Клубовите во Учиме право програмата во периодот од октомври 2022 до јули 2023 година, 
се распределени во 6 градови низ државата, и тоа во: Скопје, Тетово, Велес, Струга, 
Струмица, Битола, како и 1 клуб на Албански јазик и 1 напреден клуб. Активностите беа 
реализирани во вкупно 9 клубови во периодот од октомври 2022 до мај 2023 година. 
Програмата Учиме Право е насочена кон правна едукација на младите за основите на 
демократијата, човековите, граѓанските и политичките слободи и права, концептот на 
владеење на правото, меѓународното право, Европската Унија и процесот на 
евроинтеграција на Република Северна Македонија. 
Програмата е изградена врз основните принцип на неформалното образование и преку 
интерактивни методи на работа и интерактивни предавања кои се разликуваат од 
традиционалниот начин на предавање во училниците. 
Во рамки на програмата, покрај редовните средби, се реализираат и дополнителни 
активности: 

• Гостински и отворени предавања, кои им овозможуваат на членовите согледување 
на искуства од истакнати, правници, експерти и активисти, во поглед на нивната 
работа 

• Посета на институции, што им овозможува на членовите директен допир со работата 
на институциите, примената на прописите и реализацијата на правото 

• Симулации на судења и други постапки, што им овозможува на членовите да влезат 
во улога на институциите или на било која странка во некоја постапка. Вообичаено 
симулациите се реализираат на крајот од учебната година, а истите може да бидат 
симулации на судења, изборен процес, собраниска седница и симулации како на 
други домашни, така и на меѓународни институции. 

Предавањата во Почетниот клуб Учиме Право, се поделени во два модула и тоа: 
Прв модул 
Октомври - Декември 2022 

• Право, морал, обичај & Права на средношколците; 
• Демократија & Човек, граѓанин, државјанин; 
• Поделба на власта – Законодавна власт; 
• Извршна власт; 
• Судска власт, Уставен и управен суд; 
• Локална самоуправа и граѓански иницијативи; 
• Избори; 
• Народен правобранител; 
• Основни човекови слободи и права; 
• Слобода на изразување. 

Втор модул 
Февруари – Април 2023 



 

• Слобода на здружување – Јавен собир, протест, штрајк; 
• Говор на омраза на интернет и право на еднаквост и заштита од дискриминација; 
• Вовед во граѓанското право; 
• Договори и надомест на штета; 
• Работни односи; 
• Семејно и наследно право; 
• Граѓанска постапка; 
• Отворено предавање; 
• Казнено право и кривична постапка; 
• Право на фер и правично судење. 

Во рамки на Напредниот клуб Учиме Право, се обработуваа следните теми: 
• Што претставуваат меѓународното право и меѓународните односи?; 
• Субјекти на меѓународното право; 
• Меѓународни документи за уредување на правата на човекот и граѓанинот  
• Универзалната декларација за правата на човекот, Меѓународниот пакт за граѓански 

и политички права; 
• Меѓународен пакт за економски, социјални и културни права; 
• Меѓународен договор; 
• Санкции на меѓународното право; 
• Европска Унија – заеднички белези, бранови на проширување, основачки договори, 

основачки договори; 
• Европска Унија – институции и тела, патот на Република Северна Македонија кон ЕУ; 
• НАТО; 
• Совет на Европа; 
• Организација на Обединетите Нации – Друштво на народите & Историјат; 
• Организација на Обединетите Нации – Органи и надлежности; 
• Анализа на случаи при ООН; 
• ОБСЕ; 
• Анализа на меѓудржавни конфликти; 
• Вовед во меѓународното судство; 
• Организација на Обединетите Нации (ОН); 
• Европска Конвенција за човекови права; 
• Посети на институции 

 

2. Почнување на клубови 

Младинскиот образовен форум почна да ги спроведува своите редовни неделни 
предавања со повеќе од 200 млади луѓе во 14 градови низ државата. Учиме право е еден 
од клубовите каде се негува неформалното образование. Клубовите на МОФ им 
овозможуваат на младите да се предизвикаат себе си и да научат многу во неформална 
атмосфера. 



 

 

 

3. Посети на институции и други активности 
Во текот на годината, дополнително беа реализирани посети на институции и останати 
активности, кои се дел од програмата на Учиме Право. Ваквите активности овозможуваат 
на членовите на Учиме Право, освен теоријата која се поминува на средбите, да видат како 
правото и процедурите се преминуваат во пракса, со што директно може да увидат за 
работењето и предизвиците со кои се соочуваат институциите.  
 

3.1. Дискусија со адвокатот Јанаки Митревски 

На 29-ти март 2023 година, членовите на Учиме право во Струга имаа можност да 
разговараат со адвокатот Јанаки Митревски.  За време на дискусијата, учесниците имаа 
прилика да добијат повеќе информации околу адвокатурата како професија, со какви 
предизвици се соочува истата и каква е моменталната ситуација во правосудството во 
нашата држава и владеењето на правото.  
 
 

3.2. Everyday rebellion, модерни и креативни форми на ненасилни, мирни 
протести и граѓански бунт 

На 03.06 во клубот Учиме право од Тетово се реализираше дебата на тема протести и 
бунтови, на кое членовите имаа можност да добијат подетални информации за видови на 
мирни протести и бунтови. Воедно членовите имаат можност да видат примери на успешни 
и ефективни ненасилни граѓански бунтови во земји како Шпанија, Сирија, Украина, САД и 
Египет. На репертоар исто така беше и филмот “Everyday rebellion”, кој на крај резултираше 
со дискусија помеѓу членовите. 

 
 

3.3. Посета на судско рочиште за случајот со Модуларната болница во Тетово 



 

Младинскиот образовен форум постојано работи да ги запознае младите, какво е правото 
и какво треба да биде. Токму поради тоа се реализираат бројни посети на различни  јавни 
институции. Токму таква беше и посетата на рочиштето за случајот со Модуларната болница 
во Тетово. Присуството на оваа седница им овозможи на членовите на Учиме право 
директно да се запознаат со примената на кривичното право, но и да увидат како изгледа 
едно судско рочиште. 
 
 
 
 

3.4. Посета на Основен суд 

На 08.03.2023 година, клубот Учиме право до Тетово реализираше посета на Основниот суд. 
На посетата членовите имаа можност да се запознаат со работата на судот, ја посетија 
примената архива, прекршочната архива, како и судниците. Дополнително, вработените во 
судот се потрудија да им ја приближат и објаснат нивната професија, со користење на 
практични примери. Ваквите посети се многу важен сегмент од програмата Учиме право, 
бидејќи им дава можност на членовите одблиску да се запознаат со обврските и 
активностите кои ги имаат институциите. 
 
 

3.5. Посета на Општина Струмица 

Членовите на клубовите на Учиме право од Тетово, на 01.03.2023 реализираа посета на 
Општина Струмица, каде беа пречекани од страна на секретарот, со кого разговараа за 
надлежностите на секретарот , како и суштината на локалната самоуправа и граѓанските 
иницијативи, како важен сегмент од програмата Учиме право. 
 

 
 
 



 

 
 

3.6. Посета на Основен суд во Струга 

Членовите на клубот Учиме право Струга, на 09.12.2022 остварија посета на Основен суд 
Струга, каде имаа можност да се запознаат со надлежностите и одделенијата во судот, текот 
на кривичната и граѓанската постапка, да ги разгледуваат списите на неколку предмети, но 
и да чујат за најинтересните случаи кои се воделе пред овој суд. 

 
 

3.7.  Симулација на судења во Струга 

Во Струга се одржаа три симулации на судења: 
• Симулација на судење во почетниот клуб, по случајот „Голем одмор“ 
• Симулација на судење во почетниот клуб, по случајот „Бакшиш“ 
• Симулација на судење во напредниот клуб, по случајот „Дион против државата“ 

Во симулациите на почетниот клуб, во присуство на околу 100 луѓе во публика, членовите ја 
симулираа главната расправа од кривичната постапка, следејќи ја примената на Кривичниот 
законик, Законот за кривична постапка и Законот за правда на деца. Членовите можеа да 
влезат во улога на судии, поротници, адвокати, јавни обвинители, обвинети, сведоци и 
вештаци. 
 
Во симулацијата на напредниот клуб „Дион против државата“ се симулира постапка пред 
Европскиот суд за човекови права во Стразбур заради прекршување на членот 3 од 
Европската конвенција. 
 

3.8. Симулација на судење во Тетово 

Почетниот клуб „Учиме право“ - Тетово одржа симулација на главна расправа од кривична 
постапка за сторено кривично дело „Насилство“ и кривично дело “Неовластено 



 

производство и пуштање во промет на наркотични дроги, псикотропни супстанции и 
прекурсори”. Симулацијата се одржа во Основниот суд во Тетово. 
На симулацијата учествуваа 12 учесници во улоги на судии, јавен обвинител, адвокат, 
вешто лице, сведоци, оштетени и обвинети. 
Учениците на подготовка на симулацијата работеа во текот на предавањата во рамки на 
клубот „Учиме Право“ и имаа можност практично да ги применат теоретските знаења со 
кои се стекнуваат во рамки на тематската целина посветена на казненото право. Преку 
улогата на судии, јавни обвинители, обвинети, адвокати, сведоци имаа можност 
практично да бидат дел од судскиот процес и да ги согледаат основните карактеристики 
на општата кривична постапка. 

 
 
 
 
 
 
 

3.9. Симулација на судење во Битола 

Членовите на Учиме право клубот во Битола реализираа симулација на судење на кривична 
постапка. Истите поделени во улоги на судија, јавен обвинител, обвинет, бранител, сведок 
имаа можност во импровизирана судница практично да опипаат едно кривично судење. 
Истите симулираа главна расправа за кривично дело тешка кражба. Притоа, членот во улога 
на јавниот обвинител подготви обвинение и се држеше до законските правила и процедури, 
јасно го образложи обвинението во воден говор, потоа поставуваше прашања на сведоците 
и на обвинетиот. Исто така одбраната подготви своја теза, додека судијата придржувајќи се 
на законските одредби, ја презентира улогата и значењето на судијата – судот во 
целокупната постапка.   
 

3.10.  Посета на адвокатска канцеларија во Битола 

Членовите на Учиме право клубот во Битола, прават посета на адвокатска канцеларија, каде 
лично да разговараат со адвокат и подетално се запознаваат со адвокатурата. Воедно 
средбата е реализирана проекција на филм, преку кој учениците преку демонстрација на 



 

актерите во филмот ги согледуваат техниките на директно и вкрстено испитување при 
главна кривична расправа, постапката на признавање вина и сл. 
 
4. Посета на Кабинет на Претседател 

Ве текот на месец април се реализираше посета на Кабинетот на претседателот на 
Република Северна Македонија г-дин Стево Пендаровски. На посетата присуствуваа 100 
членови на сите клубови на Учиме Право од Скопје, Тетово, Велес, Струга, Битола и 
Струмица. Членовите разговараа со Претседателот за визиите кои ги споделуваат за 
Македонија. Разговараа и за тоа како изгледа еден претседателски ден и кои се неговите 
надлежности, како и за неговите и нивните дилеми и соништа за нашето општество. 
Ваквите средби на младите им овозможуваат директно да разговараат со носителите на 
јавни функции и им ја враќаат довербата во институциите. 
 
 
 
 
 
 
 
 
 
 
 
 
5. Доделување на сертификати 

 

Како потврда и крунисување на влогот кој членовите го прават во текот на учебната година, 
во текот на месец јуни им се доделија сертификати. Во рамки на МОФтура се доделија 
сертификати на скопските клубови, а клубовите во локалните центри одржаа исто така 
доделување на сертификати. 
  



 

3. ПРОГРАМА ЗА ИСТРАЖУВАЊЕ, АНАЛИЗА И КРЕИРАЊЕ НА МЛАДИНСКИ И 
ОБРАЗОВНИ ПОЛИТИКИ 

 
Програмата за истражување, анализа и креирање на младински и образовни политики во 
текот на периодот oктомври 2022–јуни 2023 година ги следеше и беше вклучена во 
процесите поврзани со образовните реформи,  организираше дебата на кандидатите за 
ректор на УКИМ, како и обуки за студентски претставници непосредно пред изборот на 
ректор, го организираше осмото издание на Станица: Студентска и ја зајакна регионалната 
соработка преку отпочнување на регионален проект за млади истражувачи од Албанија, 
Србија и Северна Македонија. Програмата тековно работи на истражување на стапката на 
успех на стипендии од МОН кои се доделувани на студенти кои се примени универзитети 
рангирани во првите 100 места според Шангајската листа.  

1. Регионална програма за мобилност на млади истажувачи (Regional Youth 
Leadership Mobility Programme, RYLMP) - тековно 

 
 
Програмата за истражување отпочна регионална соработка преку 3-годишна регионалната 
програма за мобилност на млади истражувачи, поддржана од Фондација отворено 
општество и во партнерство со организации од Србија и Албанија (Centre for Educa�on 
Policy и Science Innova�on and Development Center).  Програмата има за цел да ги поттикне 
младите луѓе од трите земји да истражат младински трендови и проблеми во регионот и 
да влијаат на креирањето политики кои соодветствуваат на наодите. 
 
19 учесници, поделени во 4 тематски работни групи, раководени од искусни ментори, 
престојуваа по 2 недели во Тирана, Белград и Скопје, кадешто работеа со ментори за да 
спроведат истражување, собирање и анализирање на податоци за акции за застапување и 
лобирање. Темите кои се опфатија се однесуваат на низа прашања поврзани со младите, 
односно младинско учество, миграција и одлив на мозоци, невработеност и регионална 
соработка.  
 



 

Програмата отпочна со конференција во Тирана, со панелисти кои работат на младински 
прашања споделија најдобри практики во младинската регионална соработка, вклучувајќи 
ги г-ѓа Дафина Пеци од Националниот Младински Конгрес, г-дин Кристи Чина од 
Здружението на Обединетите нации Албанија и г-ѓа Ивана Ценериќ од Центарот за 
Образовни политики Србија. Втората панел дискусија се состоеше од г-дин Душан Шабиќ 
од Фондацијата Отворено општество во Србија и г-ѓа Адријана Лавчиска од Фондацијата 
Отворено општество во Северна Македонија. 
За време на периодите на мобилност кои отпочнаа во Тирана и завршија во Скопје, 
учесниците посетија неколку релевантни јавни институции, невладини и меѓународни 
организации, спроведоа фокус групи и интервјуа, како и прашалници за потребите на 
нивните истражувања. Непосредно пред отпочнувањето на мобилноста, учесниците 
посетуваа онлајн предавања за зајакнување на нивните капацитети за истражување и 
застапување. Мобилноста се состоеше од посети на легислативните и извршните тела на 
Албанија, Србија и Северна Македонија, министерства за образование и наука / социјална 
политика, заменик ЕУ амбасадорот, државни агенции за млади, национални младински 
совети, истражувачки институти, трите локални канцеларии на РИКО и локации кои се 
културолошки релевантни за подобро да се запознаат со културата и историјата на своите 
соседи, како Канјон Матка, Нови Сад, Драч, како и тури со туристички водичи низ главните 
градови.  

 
 
 



 

 

 
 
 

2. Обука за јакнење на капацитети на студентски претставници  



 

 
 

Обуката за студентските претставници се оддржа по повод изборот на ректор на УКИМ, 
кадешто право на глас имаат самите студенти. Настанот го отворија Ева Цветковска и Борјан 
Ефтимов, поранешни претседатели на Универзитетското студентско собрание при УКИМ), 
додека предавањеето го одржа професорот Вангел Доковски. Целта на обуката беше да 
студентските претставници кои имаат право на глас во изборот да се запознаат (или 
потсетат) на правата и должностите што ги носи таа функција, Законот за високо 
образование, подзаконските акти, Статутот на УКИМ, и одредбите на Наставно научниот 
совет. Обуката е финансиски поддржана од Фондација Отворено Општество.  
 

 
 
 
 
 
 
 



 

 
 
 

 
3. Станица: Студентска 8 

 
Овогодинешното осмо издание на целодневниот настан за студенти, Станица: Студентска, 
се одржа на 3 мај 2023 година (среда), од 12:00 – 17:00 часот на Градежниот факултет при 
Универзитетот „Св. Кирил и Методиј“ во Скопје. 
Концептот на овој настан предвидува понуда на отворени предавања за студенти и млади 
на кои би можеле да чујат нешто ново и невообичаено, како и да ги прошират своите 
видици и познавања на веќе познати теми. Понатаму, се одржува саем на студентски 
организации кои ја презентираат својата работа, ги запознаваат присутните млади со 
своите активности и начините на кои би можеле да се приклучат кон истите и да придонесат 
за поквалитетен студентски активизам, стандард и живот. 
Финално, настанот е одлична можност за дружба и запознавање нови лица, поврзување и 
вмрежување со студенти од други факултети и споделување знаења и искуства. 
Оваа година, присутните имаа прилика да ги проследат следниве предавања: 
1. Првите чекори за отпочнување на глобален стартап од Македонија – Игор Маџов, 
Претседател на Стартап Македонија и ко-основач на Nest-Group; 
2. Потенцијали и ризици на вештачката интелигенција и Chat GPT – Ѓорѓи Маџаров, 
професор на Факултетот за информатички научи и компјутерско инженерство (ФИНКИ); 
3. Градење на мир и помирување: Од Украина до Балканот – Ана Чупеска, професорка 
на Правниот факултет „Јустинијан Први“; 
4. Писателствувањето како процес и бидувањето писател во Македонија – Јован 
Илиески, писател и психолог; 
5. Права и должности на млади при контакт со полиција – Јанаки Митровски, адвокат; 
6. Спелеологијата и пештерите во Македонија – можност и предизвик за млади 
истражувачи од различни области – Александар Стојаноски, апсолвент на Институт за 
географија при ПМФ, спелеолог. 
Се спроведоа и две работилници, едната за основен сервис и одржување на велосипед 
(Педала), другата за цртање на платнени торби (Ана Трајковска). 



 

Во холот на факултетот се одржа саемот на студентски организации на кој 10-тина 
организации ги запознаа присутните со своите активности и им доделија промотивни 
материјали со цел да ги информираат околу начините на зачленување и својата програма 
за работа. 
Станица: Студентска 8 беше организирана од Младинскиот образовен форум (МОФ) и 
Регионалната канцеларија за младинска соработка (RYCO), со поддршка од 
Универзитетското студентско собрание при Универзитетот „Св. Кирил и Методиј“ (УСС-
УКИМ). 
 

 
 

 
 
 



 

 
 

4. Јавна дебата помеѓу кандидатите/ките за ректор/ка на Универзитетот „Св. Кирил 
и Методиј“ - Скопје 

 
Програма за истражување организираше јавна дебата помеѓу кандидатите за ректор на 
УКИМ. Дебатата имаше за цел да го доближи изборниот процес до сите засегнати страни, 
пред сѐ академската заедница имајќи ја предвид улогата и тежината на функцијата 
ректор/ка на најстариот и најголемиот универзитет во државата, како и недостатокот од 
јавна и аргументирана дебата во областа на високото образование. 
 
На дебата учестуваа Проф. д-р Биљана Ангелова од Економскиот институт, Проф. д-р Ратко 
Дуев од Филозофскиот факултет, проф. д-р Димитар Ташковски од Факултетот за 
електротехника и информациски технологиии, Проф. д-р Христина Спасевска и Проф. д-р 
Атанас Кочов од Машинскиoт факултет кои во своите програми вклучуваат предлог мерки 
и политики за да се справат со предизвиците и проблемите со кои се соочува 
универзитетот. 
 
Кандидатите одговараа на прашања и зборуваа на теми поврзани со недостатокот на 
инфраструктура и стручен кадар, финансискиот менаџмент, средствата од ИКСА, 
хакерските напади врз информатичката инфраструктура и недостатокот од млад кадар на 
факултетите, Законот за високо образование, равојот на научните истражувања и сл. 
Дополнително, тие понудија можни решенија за проблемите поврзани со 
дискриминацијата и степенот на инклузија на Универзитетот и факултетите. Оваа дебата е 
финансиски поддржана од Фондација Отворено Општество. 
 



 

 

 
 
 
 

5. Истражување за стапката на успех на стипендиите доделени од МОН за 
студирање на Универзитети кои се рангирани во први сто според Шангајската 
листа (тековно) 

Целта на ова истражување кое е финансиски подрржано од Фондација Отворено Општество 
Македонија, е да се анализира досега непокриена тема во врска содржавните стипендии кои 
покриваат школарина и трошоци за живот за студенти кои се примени на универзитети кои ги 
завземаат првите 100 места на Шангајската листа. 
Овие стипендии се состојат од голема сума на средства, како и ригорозни услови за истите 
да се стекнат. Еден од условите е лицето кое ја добива стипендијата да се врати во 
Македонија и да го примени своето стекнато знаење на работна позиција обезбедена од 
државата. Досега, Министерството за образование и наука нема направено анализа на 
стапката на успех на овие стипендии, односно колку млади ја користат оваа можност, колку 
се одбиени и зошто, колку од нив успешно ги завршуваат студиите, колку се враќаат и каде 
работат и дали академските области кои се опфатени соодветствуваат на дефицитарните 
кадри со кои се соочува државата. 
Преку истражувањето, Младински образовен форум ќе ја анализира стапката на успех на 
оваа политика, односно дали процесот на селекција бележи тренд на дискриминација и 
непотизам и дали државата ги користи кадрите кои се создаваат при финансирање на 
студиите на тие млади. 
За ова истражување се користат квалитативни методи и истото се состои од 4 дела: 
1. Деск-анализа на условите за доделување на стипендии, висината на износот на 
стипендиите, универзитетите и дисциплините кои се опфатени 



 

2. Праќање барања за пристап до информации од јавен карактер до Министерството за 
образование и наука. Јавните информации кои се потребни се однесуваат на средствата кои 
се потрошени досега на овие стипендии, дали и каква евиденција се води за студентите кои 
се таму, односно дали ги завршуваат студиите успешно и навремено, колку од нив се 
вратени и дали се дел од пазарот на труд во државата, профилот на лица кои се одбиени и 
зошто и слично. 
3. Извршување на неколку интервјуа со полуструктурирани прашања со студенти кои ја 
искористиле стипендијата и студенти кои се пријавиле, но биле одбиени. Форматот на 
интервјуата ќе зависи од тоа дали лицата имаат желба да дадат изјава јавно или анонимно. 
4. Спроведување на анкета наменета за студентите со цел да се процени степенот на 
информираност на младите за овие стипендии, кои фактори влијаат на тоа колку се 
информирани студентите, кој профил на млади има поголема веројатност да се 
информираат, заинтересираат и да станат корисници на стипендиите.    
Истражувањето е финансиски поддржано од Фондација Отворено Општество.  
  



 

4. ПРОГРАМА ЗА МЛАДИНСКИ АКТИВИЗАМ 
 
 

АРТИВИЗАМ – КЛУБОВИ 

 
ТРЕНИНГ ЗА ТРЕНЕРИ – МЛАДИНСКИ АКТИВИЗАМ  
 
Кон средината на месец август 2022 година беше отворен повик за младински тренери во 
клубовите Артивизам за тековната 2022/2023 година.  
Пријавените младински тренери земаа учество на тренинг за тренери кој се фокусираше на 
предавања за нивно оспособување за самостојно водење на клубовите Артивизам преку 
насоки за изработка на квалитетно предавање; општ вовед во програмите на МОФ и 
градење на генерална слика за работата, функционирањето и активностите на 
организациско ниво; како и тематски предавања за: креативен, граѓански и онлајн 
активизам. На тренингот, идните тренери и програмскиот тим дискутираа: како програмата 
на клубовите да ги опфати интересите на младите; кои теми ќе бидат опфатени во тековниот 
курикулум и какви алатки ќе се користат. 
Обуката се одржа на 8-ми и 9-ти октомври 2022 година, а на истата беа обучени 8 нови 
младински тренери во клубовите Артивизам кои ќе предаваат во општините: Скопје, 
Битола, Струга, Маврово и Ростуше и Струмица. 

                      
 
 
 
 
 
 
 
 
 
 
 
 



 

АРТИВИЗАМ КЛУБОВИ 
 
Клубовите Артивизам на МОФ се место каде младите луѓе можат да практикуваат слобода 
на изразување и да се запознаат со креативни начини за пренесување на своите ставови. 
Програмата Младински активизам успешно ја спроведе иницијативата за формирање на 
младински клубови насочени кон промовирање на локален активизам. Во периодот од 
октомври до јуни 80 млади активно се вклучија во неделните средби организирани од 
клубовите Артивизам. 
Спротивно на првичниот план за отворање на 5 клуба, во рамки на програмата беа отворени 
вкупно 7 Артивизам клубови. Од овие клубови, два беа лоцирани во рамките на Младински 
образовен форум, додека еден беше формиран во гимназијата СУГС „Шаип Јусуф“. 
Дополнително, по еден клуб беше формиран во Струга, Струмица и Ростуше. За жал, клубот 
во Битола се соочи со предизвици и беше затворен на крајот на 2022 година поради 
недоволен интерес.  
Овие клубови обезбедија платформа за приближно 80 млади поединци, кои беа охрабрени 
да ја искористат својата креативност во справувањето со локалните предизвици и да влијаат 
врз младинските политики. 
Курикулумот и програмата на овие клубови беа специјално дизајнирани да инспирираат 
млади и ентузијасти, нудејќи им простор да учат, да соработуваат и да дизајнираат 
заеднички иницијативи за позитивни промени. Секој клуб беше предводен од млади 
ментори кои беа добро упатени во динамиката на нивното соодветно локално 
опкружување. Со цел да се обезбеди релевантност и ефективност, беше развиена модерна 
и прилагодена наставна програма која беше патоказ за активностите на клубовите. 

                              

                             



 

ПРИРАЧНИК ЗА МЛАДИНСКИ АРТИВИСТИ 
 
Клубовите во рамки на програмата Младински активизам, во периодот од октомври 2022 
до јули 2023, работеа согласно новиот Прирачник за млади артивисти.  
Овој прирачник беше изработен од страна на програмскиот тим, а наменет е за сите идни 
активисти и активистки кои имаат мотивација да се вклучат во работата на програмата 
Младински активизам и клубовите - Артивизам.  

 
Содржината на овој прирачник и едноставните упатства им помагаат на младите активисти 
и предавачи во клубовите да бидат сигурни дека учесниците имаат квалитетно искуство кое 
ќе ги охрабри да размислуваат „надвор од кутијата“ и ќе ги мотивира да направат промени 
во својата локална заедница. 

ТЕМИ ВО РАМКИТЕ НА МЛАДИНСКИ АКТИВИЗАМ 

ТЕМА 1 - Активизам и волонтерство; 

ТЕМА 2 - Младинско учество и мобилизација на млади; 

ТЕМА 3 - Застапување и делување; 

ТЕМА 4 – Комуникации и кампањи; 

МОДУЛ 5 - Медиумска писменост; 

 
 
 



 

КЛУБ ЗА МЛАДИ НОВИНАРИ 

Надоврзувајќи се на успехот на претходните генерации, тимот на Младински активизам ја 
препозна потребата и одлучи да ги продолжи напорите со новата, четврта генерација на 
млади новинари. Оваа иницијатива имаше за цел да обезбеди можности за бесплатно 
менторство и обука кои ќе ги пополнат празнинините во формалното новинарско 
образование. Четвртата генерација млади новинари имаа можност да присуствуваат на 
онлајн и офлајн состаноци предводени од Теодора Цветковска, активна новинарска со 
долгогодишно искуство и исклучителни вештини за едукација. Таа успеа да обезбеди  
средина за младите ентузијасти за новинарство кои сакаат да ги развијат своите вештини и 
експертиза.  
Клубот привлече значителен број на заинтересирани поединци, при што на програмата 
првично се приклучија над 50 учесници. Меѓутоа, како што напредуваше програмата, стана 
очигледно дека само 18 учесници останаа постојано активни и целосно вклучени во 
активностите на клубот. Овие поединци покажаа големо ниво на посветеност и страст за 
новинарството преку активно учество во процесот на учење.  
Кулминација на напорите на клубот беше објавувањето на новинарските производи на 
учесниците на Радио МОФ. Преку објавувањето на нивните дела, тие можеа да допрат до 
пошироката публика и да придонесат за новинарскиот пејзаж на Радио МОФ. 
МЕДИУМСКА ПОСЕТА 
 
На 13 февруари 2023 година, успешно беше организирана годишната студиска посета на медиуми, 
обезбедувајќи единствена можност за 15 членови на младинскиот клуб да комуницираат со 
истакнати новинари и уредници од различни медиуми, вклучувајќи веб портали, ТВ станици и 
радија. И покрај помалиот од очекуваниот број на учесници, студиската посета на медиумите се 
покажа како драгоцено искуство за младите присутни. 
Оваа посета на медиумите овозможи дискусии и размени меѓу младите учесници и 
професионалците од различни медиумски организации. За време на посетата, новинарите и 
уредниците ги споделија своите стории, искуства, тимска динамика и предизвици со кои се 
соочуваат во нивната работа. Оваа интеракција обезбеди важни сознанија и служеше како извор на 
инспирација за младите ентузијасти за новинарство 
Во медиумската посета активно учествуваа Радио Слободна Европа, ТВ24 и Радио МОФ.  

            
 
 
 



 

КЛУБОВИ ЗА ПОПУЛАРНА ДЕМОКРАТИЈА 

Програмата за популарна демократија во рамки на проектот „Практикувај Демократија“, 
имплементиран од Фондацијата за демократија на Вестминстер, а поддржан од Британската 
амбасада во Северна Македонија.беше успешно реализирана во пет воспитно-образовни 
институции: СУГС „Р.Ј. Корчагин“, СУГС „Шаип Јусуф“, СУГС „Цветан Димов“, ДУЦОР „Партенија 
Зографски“ и ДУРДМОВ „Димитар Влахов“. Секој клуб, во рамките на овие училишта, одржа десет 
состаноци со фокус на политика, политички систем, човекови права и слободи, демократијата и 
мултикултурализам, младински активизам и застапување. Приближно 70 млади поединци активно 
учествуваа во програмата преку ангажирани дискусии и интерактивни сесии. 
Програмата на младите им обезбеди суштински знаења, вештини и можности да станат активни 
граѓани кои се вклучуваат за позитивни промени во заедницата и општството. Како резултат на тоа, 
учесниците развија предлози за подобрување на нивните училишта или локални заедници. 
Учесниците и менторите во клубовите спроведоа пет средношколски иницијативи. Овие 
иницијативи се однесуваат на прашања поврзани со младите, вклучително и создавање простори 
за млади луѓе, поттикнување инклузивност, подобрување на јавниот транспорт и подигање на 
свеста за важни теми за младите луѓе со оштетен слух и вид. 

 
 

ДУЦОР „Партенија Зографски“ – Подобрување на условите за преведувачи во Мое 
Здравје и измена во Законот за употреба на знаковен јазик 
Главен фокус на иницијативата на клубот беше справување со предизвиците со кои се 
соочуваат глувите лица, особено во високото образование, јавните служби и здравствените 
услуги.  
а) Подобрување на условите на толкувачите во Мое Здравје: 
Мое Здравје е иницијатива на клубот за демократско учество, Младински образовен форум 
и Младинско здружение на глуви и наглуви - Млад знак. Имено, Министерството за 
здравство во 2022 година ангажираше толкувачи на знаковен јазик кои се достапни за сите 
глуви и наглуви лица во Република Северна Македонија. Толкувачите од Moe Здравје 
обезбедуваат превод и толкување при посета на државните здравствени институции. 
Тимот внимателно ги следеше условите за вработување на толкувачите од Мое Здравје. За 
жал, тие моментално работат со намалени работни часови и половина плата до декември 
2023 година. За да се залагаат за правата и благосостојбата на заедницата на глуви на која 
и е потребна оваа услуга, тимот на Младински активизам обезбеди податоци за обемот на 
повици и видот на помошта што им се дава на глувите лица. Овие податоци треба да бидат 



 

претставени како аргумент за време на состанокот со Министерството за труд и социјална 
политика, при што ќе се нагласи потребата од соодветна поддршка и ресурси за Мое 
Здравје. 
б) Барање до Министерството за труд и социјална политика за средба за измена на 
Законот за употреба на знаковен јазик:  
Клубот достави формално барање до Министерството, во кое се истакнуваат предизвиците 
со кои се соочуваат глувите лица во високото образование, јавните служби и здравствените 
услуги. Ова барање има за цел да ги донесе неопходните измени во Законот и да ја подигне 
свеста за важноста на инклузивните политики. И покрај тоа што средбата со 
Министерството се уште не е остварена, тимот на Младински активизам останува посветен 
на унапредување на правата и благосостојбата на заедницата на глуви. 
 
ДУРДМОВ „Димитар Влахов“ - Транспортна инфраструктура за лица со оштетен вид 
Препознавајќи ја важноста на јавниот превоз, клубот иницираше напори за поставување 
инфраструктура во автобусите на ЈСП (Јавно сообраќајно претпријатие) Скопје за да се 
олесни движењето на лицата со оштетен вид. Беше подготвено сеопфатно барање во кое 
се наведени потребата и придобивките од спроведувањето на таквата инфраструктура. 
Клубот проба да воспостави контакт со клучните чинители, вклучително и Јавното 
сообраќајно претпријатие - Скопје и проф. Д-р Трајко Славески, претседател на Советот на 
Град Скопје, за да добие поддршка при спроведувањето на инциијативата. Дополнително, 
клубот ги контактираше и советниците на Град Скопје од различни политички партии. Целта 
на иницијативата е да се создаде поинклузивен и поподдржлив транспортен систем кој ќе 
го олесни движењето на лицата со оштетен вид во Град Скопје. 
 
 
СУГС „Р.Ј.Корчагин“ – Поставување фитнес зона во училиштето 
Иницијативата на клубот од СУГС „Р.Ј. Корчагин“ има за цел да постави фитнес зона во 
дворот на училиштето, промовирајќи активен и здрав начин на живот кај учениците. На 29 
мај клубот го направи првиот чекор со поднесување формално барање за донации и 
поставување на фитнес зона. Согледувајќи ја важноста на оваа иницијатива, клубот се 
ангажираше со клучните чинители. Односно, Агенцијата за млади и спорт и истакнати 
корпоративни субјекти како Бимилк и Скопска Пивара, познати по нивната посветеност на 
развојот на заедницата. Беше вложен голем напор при подготовката на барањето. Се 
одржува константна комуникација за да се обезбеди продуктивен дијалог со засегнатите 
страни, а тимот го чека конечниот одговор за поставување на фитнес зоната. 
СУГС „Шаип Јусуф“ – Клубот за популарна демократија против врсничко насилство 
 
Клубот за популарна демократија при СУГС „Шаип Јусуф“ успешно организираше обука 
водена од професорката Ана Попризова, ценет експерт од областа на психологијата и 
врсничкото насилство. Сесијата „Препознавање и справување со врсничкото насилство“ се 
одржа на 8 јуни во 12:00 часот. Сесијата се фокусираше на подигање на свеста за врсничко 
насилство и обезбеди ефективни стратегии за справување. Дополнително, се реализираше 
и втора обука за наставниците и вработените во училиштето.  
 



 

ОТВОРЕНО ПРЕДАВАЊЕ ЗА СРЕДНОШКОЛЦИ: РАБОТИ КОИ НЕ СТЕ ГИ ЗНАЕЛЕ ЗА 
МАКЕДОНСКИОТ ПОЛИТИЧКИ СИСТЕМ 
 
На 31-ви мај во просториите на Млади Хаб се организираше отворено предавање со Проф. 
д-р Ненад Марковиќ на тема „Работи кои не сте ги знаеле за македонскиот политички 
систем”. 
Преку интерактивни дискусии и примери од реални ситуации, присутните имаа можност да 
ја истражат важноста на политиката и улогата на младите во демократските процеси. Преку 
ова предавање младите открија нови информации и се вклучија во активни дебати за 
политиката во нашата земја.  

 
 
YOUTH FOR AIR – МЛАДИ АМБАСАДОРИ ЗА ВОЗДУХ 

“Youth for Air” е проект кој Младински образовен форум го спроведуваше во партнерство 
со UNICEF – Северна Македонија и поддршка од Шведска. 
Ориентациона обука 
Од 23-ти до 26-ти декември во Крушево младите учесници од различни градови имаа 
можност да работат со врвни експерти од повеќе области и да учествуваат во програма 
насочена кон подобрување на квалитетот на воздухот. 
За време на оваа обука млади од целата држава го зголемија и афирмираа знаењето и 
вештините за креирање на решенија за проблемите поврзани со животната средина. Исто 
така, тие научија и интересни алатки и механизми за застапување. Знаењето кое го стекнаа 
младите ќе биде од огромна корист за секојдневното функционирање и подобрување на 
општествената слика. 
Оваа теоретско-практична обука ги запозна младите со механизмите за управување со 
воздухот, опасностите од занемарување на проблемите и одговорните институции.  
Медиатон 
30 средношколци учествуваа во теоретски и практични сесии преку кои се зголемија 
нивните знаења за управувањето со отпадот, аерозагадувањето од индустриите и 
домаќинствата, но и како да користат мултимедијални алатки за застапување и 
подигнување на свеста за квалитетот на воздухот. 



 

Овој медиатон имаше за цел структурирано и интерактивно откривање на проблемите со 
загадувањето на воздухот и креирање на препораки кои можат да ги променат локалните 
заедници. Младите ентузијасти на овој Медијатон имаа можност да ги финализираат 
своите дигитални содржини со професионалци (видеографи, фотографи, новинари и 
експерти за квалитет на воздухот). 
Настанот резултираше со 50 медиумски содржини за подигање на свеста и презентирање 
на идеите и мислењата на младите за справување со загадувањето на воздухот. 
Средби за застапување 
Проектот кулминираше со поднесување на 16 барања до различни институции кои 
таргетираат различни проблеми поврзани со квалитетот на воздухот.  
Организирани беа и 3 средби со претставници на општините. На овие состаноци младите 
застапници се вклучија во разговори со креаторите на политики и отворија актуелни 
прашања за квалитетот на воздухот. 
Беа одржани состаноци во: 

• Општина Прилеп (21.03.2023) со директорот на ЈКП „Комнуналец“ 
• Општина Струмица(два состаноци) 
• Општина Гевгелија(04.04.2023) 

 
ENGAGE – НАСТАН ЗА СОЦИЈАЛЕН АКТИВИЗАМ 2023 

Домашни и странски активисти го зедоа микрофонот на „ENGAGE 2023“ во МКЦ и споделија 
лични инспиративни приказни на теми од онлајн активизмот, феминизмот и работничките 
права, па сè до читање слем поезија и борбата за глас на маргинализираните граѓани. 
Настанот го отвори црногорската активистка Николина Павиќевиќ, основач на популарната 
Инстаграм платформа „Критички“. Таа зборуваше за предноста на дигиталниот, наспроти 
традиционалниот активизам. 

           
Џералдина Гера Гарсес од Фондацијата АЛДЕА од Еквадор зборуваше за различните видови 
женски активизам во Латинска Америка.  
На „ENGAGE“ слем феминистичка поезија читаше Аделина Тершани од Косово, која исто 
така зборуваше за проблемот со фемицидот. 



 

 
Кристина Ампева од „Гласен Текстилец“ објасни како од мала организација прераснале во 
влијателен фактор за заштита на правата на работничките. 
Христина Божиновска Ѓикова од Здружението на глуви и наглуви „Млад Знак“ 
потенцираше дека глувите лица во Македонија се разбудиле и активно учествуваат во 
социјален активизам. 
Леон Шумански од колективот „Гола планина“ во својот говор се фокусираше на младите 
уметници и борбата против скептицизмот. 
Во рамки на ова издание на настанот за социјален активизам „ENGAGE“, присутните 
учествуваа и во неколку работилници – реупотреба на стара облека со техника на сито принт 
организирана од „Партизанска штампа“, техники за справување со стрес и дишење со СиФу 
Предраг Петрески, како и техники за прежувување на планина со експерти од Планинарски 
Клуб „Македон“. 
Вечерта беше посветена на „ENGAGE: Тhe night“, која беше преземена од „Гола Планина 
колектив“. Четири часа присутните уживаа во музиката на надоаѓачките млади бендови: 
„КЕМ“, „Zanadu“, „The Ooz“, „Niandra“, „Sivert“ и „Rend“. 
„ENGAGE“ е единствениот собир за социјален активизам во Северна Македонија. Ова беше 
12 година како домашни и странски активисти споделуваат знаења и искуства на теми 
поврзани со граѓанска ангажираност, култура, социјална промена, човекови 
права, дигитална демократија, слобода на говор, активизам и медиуми. 
Преку „ENGAGE“, МОФ и Радио МОФ се стремат да го подигнат нивото на информираност 
на граѓаните, нивната присутност и активно делување, како онлајн, така и во физичкиот 
простор. Со програмата, „ENGAGE“ обезбедува едукација, интеракција и инспирација за 
индивидуи, групи и организации чија цел е да го подобрат општеството во кое живееме. 
 
 
ENGAGE YOUTH – 2023 
 
ENGAGE YOUTH #1 
На 31 март се одржа првиот Engage Youth во дворот на МОФ. На настанот, четири млади 
активисти споделија знаења и искуства на теми поврзани со граѓанска ангажираност, 
родова еднаквост, активизам и култура во нивните локални заедници. 
Андреј Медиќ Лазаревски од платформата за култура, „Култура Бета“,  зборуваше на темата 
„Имаат ли младите потреба од независна култура?“ 
Сара Ферро од „Македокс“, ќе зборуваше на тема „Докуникулци – школа за документарен 
филм за млади: интересот за филм пушта корени кај младите“. 



 

Леа Манева од Арт Хаус Карев зборуваше на тема: „Самоиницијативно здружување на 
средношколци за повеќе култура во формално образование“. 
Сара Миленковска од иницијативата #СподелиАвторка зборуваше на тема„Достапноста на 
феминистичката литература и  

 

                              
 
 

ENGAGE YOUTH #2 
На 15-ти мај во Домот на културата во селото Ростуше беше местото каде млади луѓе слушаа 
пораки и приказни на неколкумина говорници кои беа фокусирани на заштита на животната 
средина и планинарењето. 
Активистот Петар Стевановиќ кој е основач на здружението „За Почиста Македонија“ пред 
младите во Ростуше зборуваше за работата и ентузијазмот на оваа иницијатива. 
Граѓанскиот активист Мазлам Ајдини од Ростуше се осврна на важноста од граѓанскиот 
сектор во руралните средини. Ајдини посочи дека активизмот е од суштинско значење за 
осигурување дека јавните институции работат на одговорен и транспарентен начин и со 
учество на сите граѓани, односно ги застапуваат сите подеднакво. 
Младиот Александар Атанасовски веќе 10 години се занимава со планинарење и има 
искачено многу планини во Македонија и регионот, вклучувајќи го и Арарат, највисокиот 
врв во Турција. 
Зборувајќи за некои од неговите подвизи, тој направи и паралела со состојбата со 
животната средина во Македонија и други земји, истакнувајќи дека во земјава планините 
тонат во отпад и во смет. 
Планинскиот тркач и скајранер од Охрид, Дејан Ангелоски зборуваше за самите основи на 
спортот, можностите кои ги дава планинското трчање, но и психичките и физичките 
придобивки од трчањето на планина. 
Настанот го заокружи Харис Беќири, кој е педагог во средното општинско училиште 
„Маврово – Ростуше“, а истовремено и планинар и учесник на „трејл“ трки во државата и во 
соседството. Беќири зборуваше за неговиот подвиг од минатата година наречен 
„Еверестинг“ кој претставува искачување од 8.848 метри, односно колку висината на 
највисоката точка на светот Монт Еверест. 
 



 

 
 

 
 
КРЕИРАЊЕ НА МУРАЛ ВО ОУ „КЛИМЕНТ ОХРИДСКИ“ 

Група на млади талентирани уметници од Артивизам клубот нацртаа прекрасен мурал во 
основното училиште „Св. Климент Охридски" во Драчево.  
Ова беше заедничка иницијатива со YES Alumni North Macedonia, преку која нашите млади 
и креативни уметници го разубавија просторот и го претворија во вистинско уметничко 
дело. Колективниот напор на Артивизам клубот е симбол за силата на соработката и 
значењето на употребата на уметноста како начин за изразување и вклучување на 
заедницата. Нивната посветеност и талент резултираа во прекрасен мурал кој ќе остави 
траен впечаток на сите кои ќе го видат.  

            

https://www.facebook.com/YESalumnimk?__cft__%5b0%5d=AZXfJ5KdjdWQT0Jtqnee_njmSjSbVI7DQKaLSUA42xIDSlFATrCItwQ5m9Yk3bN_v-0CZ9-qyY8OUQNYx1ojNXL75u7tssLuqaLZp0S8O-xJPgRVziufHmlzpper3A16AcNSzYJQPnE1USKsOcfKwFPSa5xUn_mc3UbeTHNtydZMJdDMJ2AX4BwQMypBPgYZMbs&__tn__=-%5dK-R


 

 
 
 
МЛАДИ ЗА ИНКЛУЗИЈА, ЕДНАКВОСТ И ДОВЕРБА 

 
Регионалниот проект „Млади за инклузија, еднаквост и доверба“ се спроведува во 
партнерство со Фондот за население на Обединетите нации -  УНФПА во општините: Велес, 
Битола, Струга, Охрид и Гостивар во периодот од април до декември 2023 
ОБУКА ЗА ОБУЧУВАЧИ (12 - 15 MAJ) 
Обуката се организираше во хотел „Романтик“ во Велес. Сесиите опфатија различни теми поврзани 
со врсничка едукација, меѓукултурен дијалог, градење мир и младинско учество. Сесиите беа 
дизајнирани да бидат интерактивни, охрабрувајќи го активното вклучување на учесниците.  
Целите на обуката беа јасно дефинирани и фокусирани кон опремување на учесниците со 
потребните знаења, вештини и начини на размислување за да станат врснички едукатори и 
амбасадори на мирот.  
 
Тимот примени различни стратегии за промоција и достапност, вклучително онлајн и офлајн 
рекламирање преку социјални медиуми, веб-страници и офлајн комуникација. Профилот на 
учесници опфати поединци од различни позадини, вклучувајќи студенти, професионалци, водачи 
на заедницата и претставници од невладини организации. 



 

 
ВТОРА ОБУКА ЗА ОБУЧУВАЧИ (27 И 28 МАЈ) 
Втората дополнителна обука беше организирана во хотел „Солун“ во Скопје на 27 и 28 мај. 
Обуката имаше за цел да ги надополни знаењата и да ги подготви тренерите за 
спроведувањето на локалните работилници.  
 
За време на обуката, учесниците се стекнаа со знаења и вештини кои им помогнаа за 
реaлизирање на локалните работилници за млади во општините: Велес, Битола, Струга, 
Охрид и Гостивар. Овие работилници допринесоа за мир и градење на мир, меѓукултурен 
дијалог, трансформирање на нетолерантност, промоција на позитивна промена, младинско 
учество и за важноста на врсничката едукација и Y-PEER методологијата. 
 
МЕНТОРСКИ СРЕДБИ И ЛОКАЛНИ РАБОТИЛНИЦИ 
 
Во рамки на проектот се реализираа 8 локални работилници во петте општини кои се иницијално 
таргетирани. Генерално, менторските сесии и имплементацијата на локалните работилници 
успешно ги постигнаа целите за промовирање и зајакнување на младинското учество.  
Програмата и менторските средби имаа јасно дефинирана методологија и пристап на работа, кои 
се рефлектираа во темите на локалните работилници: градење мир, промовирање меѓукултурен 
дијалог, поттикнување активизам, борба против стереотипите, дискриминација и зајакнување на 
младинското учество.  
 
Учесниците активно придонесоа кон активностите и покажаа високо ниво на интерактивност и 
мотивација во текот на целиот процес. Менторите одигра клучна улога во водење и поддршка на 



 

учесниците, приспособувајќи го нивниот пристап кон индивидуални и тимски потреби. И покрај 
некои предизвици за распоред и мала посетеност во неколку работилници, програмата успеа да се 
прилагоди и да обезбеди позитивно искуство за повеќе од 55 млади кои ги посетија работилниците. 
Овој процес обезбеди вредни сознанија, знаења и вештини за учесниците, давајќи им можност да 
станат фасилитатори на промени во нивните заедници.  
 

 
 
 
СПРОВЕДЕНИ РАБОТИЛНИЦИ: 

• 19 јуни во 11:00 часот – Младински центар - Охрид – „Градиме мир без стереотипи, 
предрасуди и дискриминација“ 

• 20 јуни во 11:00 часот – Младински центар – Гостивар – „Бура за култура: Работилница за 
интеркултурен дијалог 

• 21 јуни во 12:00 часот – Битола – „Градење активистички дух- од млади за млади“ 

• 22 јуни во 10:00 часот – Битола – „Битола без стереотипи, предрасуди и дискриминација“ 

• 22 јуни во 11:00 часот – Младински центар – Гостивар – „Youth in mokon: Работилница за 
младинско учество“ 

• 23 јуни во 12:30 часот – American Corner – Струга – „GEN Z за поттикнување интеркултурен 
дијалог и препознавање на бариерите кои го спречуваат“ 

• 24 јуни во 10:00 часот – Младински центар –  Велес – „Youth Power: Младинското учество 
како двигател на општеството“ 

• 30 јуни во 17:00 часот – Младински центар – Велес – “Beyond Labels: Работилница за 
предрасуди, стереотипи, дискриминација и булинг“ 

  



 

5. РАДИО МОФ 
 
 

1. Веб содржина  
1.1.1. Статистика за периодот ноември 2022 – јули 2023  
Во периодот од ноември 2022 до јули 2023 годинa, веб страницата на Радио МОФ 
генерирала 812,545 посети од 383,727 корисници. Од вкупниот број на посети на 
www.radiomof.mk, 723,553 биле оригинални кликови. Денови со најмногу прегледи се: 29 
ноември 2022 со 14.498 прегледи; 20 февруари 2023 со 9.600 прегледи и 22 март 2023 со 
9.345 прегледи. Најмногу од посетите доаѓаат преку директен сообраќај - 112,700, потоа 
следуваат социјалните мрежи – 112,317, а 89,909 посети се преку органско пребарување.  
1.1.2. Топ 10 најчитани вести за периодот ноември 2022 до јули до 2023 годинa се: 
1. Почина неврохирургот Јовица Угриновски 
(објавена на 29 ноември 2022 со 10,426 прегледи) 
2. Шест кандидати влегоа во трка за нов ректор на УКИМ 
(објавена на 4 мај 2023 со 7,527 прегледи) 
3. Јутјуберот Лазаров: Се извинувам за тоа што го чувте во подкастот, ова е сериозна хајка 
(објавена на 20 февруари 2023 со 7,463 прегледи) 
4. Во Австралија е откриена најголемата жаба досега, тешка рекордни 2,7 килограми 
(објавена на 20 јануари 2023 со 4,934 прегледи) 
5. Медиуми „пропаднаа“ во стара дупка на плоштадот „Македонија“ 
(објавена на 22 март 2023 со 4,853 прегледи) 
6. Часовникот за „крај на светот“ поставен на 90 секунди до полноќ, најблиску до 
апокалипса досега 
(објавена на 25 јануари 2023 со 4,800 прегледи) 
7. Активисти и жители на Аеродром со протест побараа „Васко Карангелески“ да не стане 
смртоносен булевар 
(објавена на 3 декември 2022 со 4,572 прегледи) 
8. Осумгодишник бил најмладиот македонски милионер во 2021 година 
(објавена на 27 февруари 2023 со 4,008 прегледи) 
9. Почина авторот и поет Марко Петрушевски 
(објавена на 17 мај 2023 со 3,941 прегледи) 
10. Македонското население старее најбрзо во Европа, покажуваат податоците на 
Евростат 
(објавена на 24 февруари 2022 со 3,662 прегледи) 
Во периодот ноември 2022 – до јули 2023 годинa објавени се вкупно 2.613 новинарски 
производи, меѓу кои вести, анализи, истражувања, интервјуа, коментари, рецензии, 
извештаи од настани, видео приказни и подкасти. Новинарскиот тим што работеше на 
производите го сочинуваат: Ангела Бошкоска, Мартин Колоски, Ивана Смилевска, Даниел 
Евросимоски и Бојан Шашевски.  . 

https://www.radiomof.mk/pochina-nevrohirurgot-jovica-ugrinovski/
https://www.radiomof.mk/shest-kandidati-vlegoa-vo-trka-za-nov-rektor-na-ukim/
https://www.radiomof.mk/jutjuberot-lazarov-se-izvinuvam-za-toa-shto-go-chuvte-vo-podkasot-ova-e-seriozna-hajka/#prettyPhoto
https://www.radiomof.mk/vo-avstralija-e-otkriena-najgolemata-zhaba-teshka-rekordni-27-kilogrami/
https://www.radiomof.mk/mediumi-propadnaa-vo-stara-dupka-na-ploshtadot-makedonija/
https://www.radiomof.mk/chasovnikot-za-kraj-na-svetot-postaven-na-90-sekundi-do-polnokj-najblisku-do-apokalipsa-dosega/
https://www.radiomof.mk/chasovnikot-za-kraj-na-svetot-postaven-na-90-sekundi-do-polnokj-najblisku-do-apokalipsa-dosega/
https://www.radiomof.mk/aktivisti-i-zhiteli-na-aerodrom-so-protest-pobaraa-vasko-karangeleski-da-ne-stane-smrtonosen-bulevar/
https://www.radiomof.mk/aktivisti-i-zhiteli-na-aerodrom-so-protest-pobaraa-vasko-karangeleski-da-ne-stane-smrtonosen-bulevar/
https://www.radiomof.mk/osumgodishnik-bil-najmladiot-makedonski-milioner-vo-2021-godina/
https://www.radiomof.mk/pochina-avtorot-i-poet-marko-petrushevski/
https://www.radiomof.mk/makedonskoto-naselenie-staree-najbrzo-vo-evropa-pokazhuvaat-podatocite-na-evrostat/
https://www.radiomof.mk/makedonskoto-naselenie-staree-najbrzo-vo-evropa-pokazhuvaat-podatocite-na-evrostat/


 

 
1.1.3. Анализи и истражувања  
Новинарскиот тим на Радио МОФ во извештајниот период објави 19 анализи прикажани 
преку инфографици, со цел да го зајакне својот мултимедијален пристап кон младите и 
воопшто целата публика/читатели.  
Различни податоци беа анализирани во однос на: Имплементација на Законот за млади; 
Предлог буџетот за 2023 за образование; вложувањата во науката; висината на платите на 
граѓаните, рангирањето на УКИМ, колку чинат леглата во студентските домови, како 
државните универзитети имаат сè помалку дипломирани студенти; што се случи со 
професиите на факултетите последнава деценија; како приватните универзитети повторно 
влегоа во мода и бројот на бруцоши се зголеми за речиси 70%; како УКИМ повторно падна 
на рангирањето според CWUR; каков е бројот на ученици во македонските училишта; кои 
македонски села се испразнија меѓу двата пописа; кои угостителски услуги најмногу 
поскапеа во 2022; кои професии беа најмногу и најмалку платени во 2022; кој од Владата 
има најмногу следбеници на социјалните мрежи; колкав процент на мажи 
„директоруваат“ со македонските јавни претпријатија; како е рангирана С. Македонија 
според Индексот на зајакнување на жените, каква е просечната возраст на вработените во 
македонскиот јавен сектор во 2022 и како пандемијата го преполови бројот на 
кинопосетители.  

*** 
Покрај ваквите објави, Радио МОФ изработуваше и поопширни новинарски анализи или 
истражувања. Некои од нив се дадени подолу: 
Македонските медиуми не знаат што е фемицид 
Радио МОФ темелно анализираше колку македонските медиуми имаат капацитет да го 
препознаат фемицидот, како најтешка форма на родово-базирано насилство.  
На регионот не му се сите овци на број  
Регионална истражувачка тема на Радио МОФ низ С. Македонија, Албанија и Косово, која 
го тангира проблемот со намалениот фонд на овци, пасишта и немањето млада работна 
сила да го продолжи овчарството, со што е ставен во опасност целиот планински еко-
систем.  

https://www.radiomof.mk/instituciite-ne-go-esapat-zakonot-za-mladi-infografik/
https://www.radiomof.mk/pomalku-pari-za-uchenicite-studentite-i-nauka-a-povekje-za-plati-shto-predviduva-predlog-budzhetot-za-2023-infografik/
https://www.radiomof.mk/za-nauka-kje-ima-najmal-budzhet-vo-poslednava-decenija-a-ministerot-shakjiri-se-fali-so-vlozhuvanja-vo-nauchni-istrazhuvanja/
https://www.radiomof.mk/koj-zemashe-najvisoka-a-koj-najniska-plata-vo-septemvri-infografik/
https://www.radiomof.mk/ukim-padna-41-mesto-na-rangiranjeto-spored-akademski-rezultati-infografik/
https://www.radiomof.mk/infografik-vodich-niz-studentskite-domovi/
https://www.radiomof.mk/drzhavnite-univerziteti-so-se-pomalku-diplomirani-studenti-infografik/
https://www.radiomof.mk/pomalku-pravnici-i-ekonomisti-povekje-informatichari-i-lekari-shto-se-sluchi-na-fakultetite-poslednava-decenija-infografik/
https://www.radiomof.mk/privatnite-univerziteti-povtorno-vo-moda-brojot-na-brucoshi-zgolemen-za-rechisi-70-infografik/
https://www.radiomof.mk/ukim-so-nov-pad-na-megjunarodno-rangiranje-1990-mesto-vo-svetot-spored-cwur-infografik/
https://www.radiomof.mk/brojot-na-uchenici-vo-makedonskite-uchilishta-vo-sloboden-pad-infografik/
https://www.radiomof.mk/koi-makedonski-sela-se-ispraznija-megju-dvata-popisa-infografik/
https://www.radiomof.mk/koi-ugostitelski-uslugi-najmnogu-poskapea-vo-2022-infografik/
https://www.radiomof.mk/koi-profesii-bea-najmnogu-u-najmalku-plateni-vo-2022-infografik/
https://www.radiomof.mk/koj-od-vladata-ima-najmnogu-sledbenici-na-socijalnite-mrezhi-infografik/
https://www.radiomof.mk/mazhite-direktoruvaat-so-95-od-makedonskite-javni-pretprijatija-infografik/
https://www.radiomof.mk/s-makedonija-na-39-toto-mesto-no-daleku-od-svetskiot-vrv-spored-indeksot-na-zajaknuvanje-na-zhenite-infografik/
https://www.radiomof.mk/makedonski-javen-sektor-najvozrasnite-vo-javnite-pretprijatija-najmladite-vo-vlada-infografik/
https://www.radiomof.mk/pandemijata-go-prepolovi-brojot-na-kinoposetiteli-infografik/
https://www.radiomof.mk/makedonskite-mediumi-ne-znaat-shto-e-femicid/
https://www.radiomof.mk/na-regionot-ne-mu-se-site-ovci-na-broj/


 

 
Со проценка од МКФ ќе се доделува и посебен додаток, службите тврдат нема да има 
застои 
Посебен додаток, образовен асистент, ортопедски помагала… овие мерки, независно дали 
се поврзани со социјала, здравство или образование, отсега ќе се добиваат по проценка 
на децата и младите со атипичен развој во Службите на МКФ. Радио МОФ го анализираше 
процесот.  
Мобилни телефони во(н) училишните часови 
Мини истражување за домашните и светските протоколи за користењето телефони во 
училиштата.  
Три години Закон за млади – функционира, ама не функционира 
Целта на Законот за млади беше да се зајакне младинското учество и да се воспостават 
повеќе сервиси на локално и национално ниво. Но, повеќе од три години подоцна, 
имплементацијата на законот е со огромни проблеми, со прекршени рокови за речиси 
сите тела.   
Наместо само лежење на плажа, на Охрид му треба и одржлив туризам ако сака да 
лежи под УНЕСКО 
Неодржливиот начин на туризам во Охридскиот регион, кој ги опфаќа Охрид, Струга и 
Дебарца од македонска и дел од албанска страна, е една од причините за загриженост не 
само на УНЕСКО во своите извештаи, туку и на луѓето што секојдневно пред очи гледаат 
што се случува со езерото.  
 
Дојави со бомби, вознемирена јавност – може ли да се открие анонимниот заканувач? 
Опширно истражување на Радио МОФ, откако периодот беа актуелни дојавите со бомби 
во училиштата, кои отворија прашања за државната спремност и механизмите за заштита.  
Медиумската писменост го зајакнува имунитетот при „провев“ на дезинформации 
Без разлика дали се работи за Ковид-19, војната во Украина или за актуелности од 
секојдневието, тешко е да се остане имун на напливот од дезинформации. Оттука, Радио 
МОФ анализираше како медумската писменост влијае за справување со овие појави.  

https://www.radiomof.mk/so-procenka-od-mkf-kje-se-dodeluva-i-poseben-dodatok-sluzhbite-tvrdat-nema-da-ima-zastoi/
https://www.radiomof.mk/so-procenka-od-mkf-kje-se-dodeluva-i-poseben-dodatok-sluzhbite-tvrdat-nema-da-ima-zastoi/
https://www.radiomof.mk/mobilni-telefoni-von-uchilishnite-chasovi/
https://www.radiomof.mk/tri-godini-zakon-za-mladi-funkcionira-ama-ne-funkcionira/
https://www.radiomof.mk/namesto-samo-lezhenje-na-plazha-na-ohrid-mu-treba-i-odrzhliv-turizam-ako-saka-da-lezhi-pod-unesko/
https://www.radiomof.mk/namesto-samo-lezhenje-na-plazha-na-ohrid-mu-treba-i-odrzhliv-turizam-ako-saka-da-lezhi-pod-unesko/
https://www.radiomof.mk/dojavi-so-bombi-voznemirena-javnost-mozhe-li-da-se-otkrie-anonimniot-zakanuvach/
https://www.radiomof.mk/mediumskata-pismenost-go-zajaknuva-imunitetot-pri-provev-na-dezinformacii/


 

Мизерни услови и млако парно во студентскиот дом „Стив Наумов“, студентите се 
плашат да се пожалат 
Повторно актуелизирана и анализирана „вечната тема“ со катастрофалните улови во „Стив 
Наумов“ - проблемот со хигиената, влагата и санитарните јазли, но и институционалната 
волја за решавање на ситуацијата.  
Младите сакаат Инстаграм, сигурни интернет-лозинки и бараат дополнително 
образование за заштита на лични податоци  
Анализа: Во просек, најголем дел од младите поминуваат од 3 до 6 часа дневно на 
интернет. Над 80% користат социјални медиуми, а најпопуларен е Инстаграм. Повеќето 
сметаат дека е безбедно онлајн да се споделува името и презимето, а истовремено 84% 
се согласни дека лозинките треба да бидат уникатни и редовно да се менуваат.  
ГУП-от е личната карта на Скопје, ама му е истечена и не се знае кога ќе му биде сменета 
Стариот ГУП 2012-2022 формално истече, а новиот, според кој треба да се планира 
просторот во Скопје во наредната деценија (2022-2032), се’ уште не е изготвен и не се знае 
уште колку време ќе помине за да стапи на сила. Радио МОФ анализираше какво е 
влијанието на овој процес.  
Стапки или метри? Исток или запад? Какви грешки најдовме во новите учебници за 
основно 
Учебниците наменети за основците наидоа на различни реакции во јавноста, па 
новинарскиот тим ги анализираше грешките што се наоѓаат во нив.   

 
Владината алатка за трошоци на функционерите една година без нови податоци, 
обврската за објавување ја игнорираат и институциите 
Иако од Владата најавуваа дека оваа алатка првично ќе се ажурира на шест месеци, а 
потоа и на почести периоди, сепак анализата покажа дека веќе цела година нема нови 
податоци за тоа како премиерот, министрите или пак секретари во министерствата ги 
трошат јавните пари на граѓаните.  
И покрај ветувањата Пендаровски нема советничка за родова еднаквост и фонд за 
стипендирање студенти и истражувачи  

Претседателот Стево Пендаровски најави посебна советничка за родова еднаквост, 
конференција за научен и технолошки напредок и фонд за стипендирање студенти и 
истражувачи. Но, повеќе од половина од неговиот петгодишен мандат, советничката 
функција е испразнета, а другите два најавени проекти не се исполнети.  
„Ало автобуска, немате сајт“ – Македонскиот автобуски превоз заглавен во минатиот 
век 
Во држава во која не постои доверлив патнички железнички сообраќај, единствен начин 
економично да се патува од еден до друг македонски град е со автобус. Но, во 2023 
година, кога сите информации се на интернет, во С. Македонија не може да се купи 
автобуска карта онлајн, а најголемиот број автобуски станици низ земјава немаат ниту 
веб-сајт. 
Повисоки плати, иновации, нови студиски програми – Што ветуваат кандидатите за 
ректор на УКИМ? 
Зајакнување на академскиот кадар, современи студиски програми и поддршка на 
студентскиот активизам, зголемена меѓународна соработка, иновации, развој и повеќе 
наука. Ова беа главните анализирани теми во програмите на кандидатите за ректор на 
УКИМ.  
Алатките за вештачка интелигенција се импресивни, ама отвораат етичко-правни 
дилеми 
Анализа: Алатките за вештачка интелигенција стануваат сѐ попознати и сѐ повеќе се 
користат во секојдневието. Можностите кои ги нудат се бројни, а многумина ја сметаат 
нивната работа за импресивна. Но, со нивниот развој, под знак прашалник се ставаат 
етичките и правните аспекти врзани со нивната употреба.  
Тик-Так, Тик-Ток: Проструија најави за забрана на видео апликацијата, но сè уште нема 
консензуален став 
Трагедијата во соседна Србија кога ученик уби неколку соученици во центарот на Белград 
ги размрда надлежните, па во јавноста проструија најави за регулирање, па дури и 
забрана за популарната - ТикТок. Радио МОФ анализираше колку една ваква забрана, во 
2023 година, може да биде ефективна, а притоа да влијае и на слободата на говорот.  
 
Сексуалното вознемирување „вечен студент“ на УКИМ 
По објавеното истражување за перцепциите и искуствата со сексуално вознемирување на 
УКИМ, Радио МОФ дополнително анализираше за механизмите за справување со овој 
проблем. 
Студентите најчесто се жалат на анксиозност, осаменост и депресија, но не знаат дека 
има бесплатен студентски психолог 
Анксиозност, осаменост, депресија… Ова се дел од психичките состојби на кои најчесто се 
жалат студентите кои одговорија на Инстаграм анкетата на Радио МОФ, поврзана со 
состојбата на нивното ментално здравје. Дополнително, медиумот анализираше што ги 
мачи студентите, какво е влијанието на социјалните мрежи и потребата од студентски 
психолог.  
Игри на (не)среќа – помеѓу казина и училишта, колку се мисли на младите? 
Преку Предлог-закон, планиран да влезе на сила по усвојувањето во Собранието, се 
предвидуваше локалите во кои се приредуваат игри на среќа да бидат оддалечени не 

помалку од 500 метри од основните и средните училишта. Радио МОФ испитуваше колку 
често младите играат игри на среќа и колкава е јавната свест за овој проблем.  
Помеѓу јавна одговорност и „брза“ слава – има ли граница која инфлуенсерите не смеат 
да ја поминат? 
Јавноста беше разбранувана по објавениот подкаст од инфлуенсерот и влогер Стефан 
Лазаров, со Драган Павловиќ – Латас. Оттука, анализирано е како функционира 
слободната интернет зона, одговорностите и „границите“ во јавното говорење и 
изразување.  
[Времеплов] Бунтовниот шарм на македонската женска рап сцена 
Новинарките на Радио МОФ се пуштија низ времепловот на македонската женска рап 
сцена, „копаа“ по архиви, прибираа сведоштва и правеа ретроспекција за раперките од 
државата.  
Салата на УКИМ од 2.5 милиони евра демолирана и претворена во јавно веце додека 
институциите се расправаат на суд 
Анализа за институционалната неодговорност, но и репортажа на лице место за 
спортската сала на Универзитетот „Св. Кирил и Методиј“ – Скопје (УКИМ), изградена пред 
три години на кампусот зад Економскиот факултет, а сега запуштена и руинирана.  
 
Скратените средства им ги врзуваат рацете на лекарите да спречат раст на ХИВ случаи во 
земјава 
Бројот на лица со дијагностицирана ХИВ инфекција во 2021 година бил два пати поголем 
отколку бројот на случаи во 2020 година. Во 2021, годината кога бројот на случаи од 2020 
година од 29 се искачи на 42, Министерството за здравство скрати 40 отсто од средствата 
предвидени за превенција на ХИВ во Програмата за заштита на населението од ХИВ-
инфекција за 2022 година. 
Пет проблеми што остануваат и по денешниот Меѓународен ден на образованието 
На Денот кога институциите обично се фалат со своите достигнувања, Радио МОФ потсети 
и анализираше на дел од предизвиците во образованието кои години натежнуваат на 
системот, а решенија не се најдоа ниту досега, со што тешко оди и „пркнувањето“ на цело 
општество. 
Град Скопје ги дискриминира студентите од приватните факултети зошто немаат 
бесплатен јавен превоз, утврди КСЗД 
По серијата написи на Радио МОФ, Комисијата за спречување и заштита од 
дискриминација (КСЗД) утврди продолжена дискриминација врз студентите од приватните 
универзитети извршена од Град Скопје во процесот за користење на правото на бесплатен 
јавен превоз. 
1.1.4. Ставови  
Со цел да понуди плурализам на мислења и коментари за разни општествени актуелни 
проблематики, медиумот во рубриката „Став“ објави вкупно 92 ставови од млади, 
комуниколози, експерти, новинари, културни работници, активисти, борци за човекови 
права и сл.  
Ставови се објавуваат во заеднички согласност со платформата РесПублика, но 
истовремено Радио МОФ се обидуваше да биде платформа каде млади луѓе и личности 

https://www.radiomof.mk/pomegju-javna-odgovornost-i-brza-slava-ima-li-granica-koja-influenserite-ne-smeat-da-ja-pominat/
https://www.radiomof.mk/pomegju-javna-odgovornost-i-brza-slava-ima-li-granica-koja-influenserite-ne-smeat-da-ja-pominat/
https://www.radiomof.mk/vremeplov-buntovniot-sharm-na-makedonskata-zhenska-rap-scena/
https://www.radiomof.mk/salata-na-ukim-od-2-5-milioni-evra-demolirana-i-pretvorena-vo-javno-vece-dodeka-instituciite-se-raspravaat-na-sud/
https://www.radiomof.mk/salata-na-ukim-od-2-5-milioni-evra-demolirana-i-pretvorena-vo-javno-vece-dodeka-instituciite-se-raspravaat-na-sud/
https://www.radiomof.mk/skratenite-sredstva-im-gi-vrzuvaat-racete-na-lekarite-da-sprechat-rast-na-hiv-sluchai-vo-zemjava/
https://www.radiomof.mk/skratenite-sredstva-im-gi-vrzuvaat-racete-na-lekarite-da-sprechat-rast-na-hiv-sluchai-vo-zemjava/
https://www.radiomof.mk/pet-problemi-shto-ostanuvaat-i-po-deneshniot-megjunaroden-den-na-obrazovanieto/
https://www.radiomof.mk/kszd-utvrdi-diskriminacija-od-grad-skopje-vrz-studentite-od-privatnite-fakulteti-poradi-toa-shto-nemaat-besplaten-javen-prevoz/
https://www.radiomof.mk/kszd-utvrdi-diskriminacija-od-grad-skopje-vrz-studentite-od-privatnite-fakulteti-poradi-toa-shto-nemaat-besplaten-javen-prevoz/


 

релевантни за публиката ќе праќаат свои коментари, колумни и анализи, со што се дава 
дополнителна вредност на отворениот пристап кој го негува медиумот.  
Дополнително со свои коментари учествуваше и уредништвото на Радио МОФ, со цел 
коментарот да продолжи да се одржува како новинарски жанр и да се реагира на 
системски аномалии. Па така, меѓу другото, периодов медумот објавуваше индивидуални 
коментари и колумни за предизвиците во образованието, младински проблеми, 
инклузивни политики, за ангажирана уметност, урбанистичко планирање, за човекови и 
социјални права, маргинализирани заедници, еколошки и енергетски политики итн.  
1.1.5. Интервјуа  
Тимот на Радио МОФ во извештајниот период објави 31 интервју. Контактирани беа и 
направени разговори со разни гласови од заедницата, секој релевантен во својата сфера.  
Претседателот на Сојузот на средношколци, Лука Павиќевиќ зборуваше дека во 
училиштата треба Програма за служба на заедницата, додека неговиот наследник, Берин 
Мухамед, ја потенцираше потребата од финансиско образование, бесплатен превоз и 
дигитални учебници за средношколците. „Младите можат“ во интервју со Радио МОФ 
анализираа како менталното здравје е слабо застапена тема во средните школи, па затоа 
треба реформирање и на училишните психолози. Исто така, во рубриката образование 
беше објавен и разговор со ректорот на УКИМ во заминување - Никола Јанкуловски, но и 
со раководителот на МКФ, Горан Петрушев, кој побара во школите да се оформат 
потребните инклузивни тимови.  
Активизмот, младинските иницијативи и сите оние активности што носат општествен 
прогрес - добиваа значаен простор на Радио МОФ. Николина Павичевиќ, активистка и 
новинарка од Црна Гора која е и основач на популарната Инстаграм 
платформа „Критички“, зборуваше како социјалните мрежи во етерот ги туркаат табу 
темите. Музичарот Дамјан Даневски ја претстави иницијативата „Inclusive music“ - 
училиште за сите атипични и типични деца, активистот Дејан Сламков забележа дека 
медиумите сѐ уште „дипломатски“ зборуваат на ЛГБТ+ теми, а претставниците на 
„Направи повеќе“ потенцираа дека помагањето е најубавиот начин на живот.  
Додека од „Space Tetovo“ открија за нивната преселба во новиот културно-социјален 
простор, младите од „Генерација Бушави“ го поставија прашањето „Каде оди нашата 
генерација?“. Претседателката на Македонската платформата против сиромаштија, 
Билјана Дуковска, пак, заклучи дека за намалување на сиромаштијата се потребни нова 
стратегија и (по)гласни млади.  

Алтернативната музичка сцена повторно беше во фокусот на Радио МОФ, па, оттука, беа 
направени интервјуа со организаторите на фестивалот „Metal Discharge“; менаџерот на 
независниот лабел „Шарла“ кој наполни 10 години - Давид Ангелевски; со гевгелискиот 
рокенрол состав „АПСАЗДАН“; српската музичка изведувачка и текстопистка Бојана 
Вунтуришевиќ; младите состави што настапувааа и на „ENGAGE“ - „КЕМ“ и „Занаду“; 
фотографот кој ги следи „Гола планина“ и новите музички откривенија Никола Јовановиќ.   
Воопшто целата културна и уметничка сцена не беше изоставена. Тимот работеше на 
посебни интервјуа со писателите Горан Петревски, Ивана Настева и Дијана Петрова; 
заеднички разговор со уметникот Матеј Богдановски и критичарот на култура Игор 
Анѓелков за збирката скопски графити „(До)живеј го Скопје“; интервју со младиот режисер 
на претставата „Немиот келнер“ Александар Ивановски; со координаторот на 
Филозофскиот филмски фестивал Ѓорѓи Пулевски; младата концептуалната и перформанс 
уметница Јулија Кастелучи што го изведе перформансот „Dijalog || Dialogue“пред 
Министерството за култура; претставници на културната иницијатива Култура Бета; 
креаторите на новиот културен гласник на студентите од ФЛУ - „Умник“.  
 
1.1.6. #Поларис  
Рубриката #Поларис, произлезена од истоимената радиоемисија на долгогодишниот 
водител Марјан Болтевски - продолжи и во овој извештаен период. Емисијата #Поларис 
беше наменета за научна фантастика, фантазија и хорор, па ова е своевидно 
проширување на „Поларис“ и на сајтот на Радио МОФ преку пишан збор, односно преку 
рецензии, осврти и ретроспективи кои Болтевски ги објавува како надворешен соработник 
на Радио МОФ. Од ноември 2022 до крајот на јули 2023 се објавени 19 вакви текстови.  
1.1.7. #РаскажиМи  
Продолжи и рубриката #РаскажиМи. Преку рубриката секој петок се објавува по еден 
расказ на македонски јазик. Идејата е да се промовираат домашни и странски автори кои 
пишуваат, односно се преведени на нашиот мајчин јазик. Истовремено, тимот сака да 
придонесе во популаризацијата на прозата на македонски јазик. 
Сите заинтересирани можат да испраќаат свои дела на мејлот на Радио МОФ, со што во 
извештајниот период се објавени 36 раскази од различни автори, потоа промовирани и 
преку социјалните мрежи.  

Во рамки на рубриката #РаскажиМи, Радио МОФ како медиум за млади беше 
единствениот што ги објави расказите на победниците од новиот конкурс за млади 
автор(к)и на кратка фикција, „Тврдоглави“, именуван по дело на македонскиот писател 
Славко Јаневски. Дополнително, во рубриката беа објавени и македонските наградени 
автори во рамки на регионалниот конкурс за квир и феминистичка книжевност „Штефица 
Цвек“. 
 
1.1.8. #НизТвојотОбјектив 
Тимот на Радио МОФ започна со рубриката #НизТвојотОбјектив во чии рамки секоја 
недела сe објавуваат авторски фотографии. Рубриката е отворена за сите заинтересирани 
фотографи, инстаграмџии, приврзаници на фотографијата и оние што сакаат да споделат 
доловен момент. Целта е да се отвори можност за изразување, промовирање и 
поврзување на фотографи, особено меѓу младата популација.  
Рубриката побуди интерес и стана уште еден претпознатлив белег кај младите, со што во 
периодов се објавени 35 различни галерии/објави од различни автори.  
1.1.9. #ПетАлбумиЗаПоДома  
Медиумот ја реобнови рубриката #ПетАлбумиЗаПоДома. Се работи за рубрика која беше 
прилично популарна за време на пандемијата, но тимот реши повторно да ја продолжи, 
со тоа што сега се објавува секоја сабота на сајтот и социјалните мрежи на Радио МОФ.  
Целта е да објавуваат по пет музички албуми, избор на разни личности, од различни 
профили и генерации, за да слушнеме нешто што не сме чуле, или да се навратиме на 
заборавени музички парчиња. Без жанровски ограничувања во изборот, старо или ново, 
туку споделување музика за секој ден, во секое време. Луѓето кажуваат кои пет албуми ги 
сакаат, и зошто ги сакаат. 
Оттука, во извештајниот период беа објавени 22 листи со #ПетАлбумиЗаПоДома од млади 
луѓе, студенти, музичари, уметници, активисти, новинари итн.  
1.1.10 #ИнстаПоезија  
 
На профилот на социјалната мрежа Инстаграм, тимот на Радио МОФ еднаш неделно 
објавува поезија од млади автори. Рубриката е отворена за сите ентузијасти за поезија, а 
интересот за објавување станува се’ поголем. #ИнстаПоезија постоеше и претходно, по 
што обновена и со нов дизајн повторно се појави на платформата во јануари оваа година.  
Оттогаш до крајот на извештаjниот период беа објавени 26 песни од млади автори.  
2. Присутност на социјалните мрежи  
Бројот на следбеници на официјалната Фејсбук страница на Радио МОФ надмина 28.700, а 
официјалниот Инстаграм профил на медиумот продолжи со редовно објавување инстант 
вести, промоција на млади поети преку рубриката ИнстаПоезија и промоворање објави од 
веб-платформата на Радио МОФ. Воедно, периодично се објавуваат инсерти и видеа од 
настани.  
Бројот на корисници, кои го следат профилот на Инстаграм до крајот на јули 2023 е повеќе 
од 12.800. Истовремено, Радио МОФ на Инстаграм го има и својот втор профил 
radiomofmusic, кој главно се фокусира на музички алтернативни изданија, артисти и 
настани, со над 1.100 следбеници. На Твитер таа бројка е над 5.650. 



 

Со цел да биде во контакт со потребите и трендовите на младата публика, Радио МОФ 
веќе отвори и профили на ТикТок и Тредс, кои се’ уште се во почетна фаза на развој.  
 
3. Радио МОФ стана дел од Young Media Network 
Во Белград во ноември 2022 се одржа основачкото собрание на Young Media Network, 
меѓународно здружение на младински медиуми и медиуми за млади, каде се вклучи и 
Радио МОФ. 
 
Young Media Network доби свој управен одбор, а приодов се работеше на негова 
официјална регистрација. Засега во здружението влегуваат медиуми од Србија, Црна Гора, 
Босна и Македонија, а целта е Young Media Network да расте и пошироко. Односно, 
медиумите и новинарите на регионално ниво да се здружат и да создаваат теми од 
интерес на младите, да си делат информации, искуства и материјали, а притоа заедно во 
јавноста да ги застапуваат предизвиците на младинските медиуми. 
Youth Media Network досега функцонираше преку регионални средби, состаноци, 
работилници. Изминатиов период новинари од различни медиуми се споија да направат 
прекугранични стории - Радио МОФ и српското ОРадио работеа на инклузивните хорови 
од Скопје и Нови Сад, но истовремено произлезе и интервју-подкаст со Билјана 
Димитрова од „Колектив Ветерница“ и „Партизанска штампа“.  
4. Менторства 
Во периодот фукнционираше четвртата генерација на Новинарскиот клуб, овој пат под 
менторство на новинарката Теодора Цветковска. Над 10 млади новинари и ентузијсти 
имаа можност да се запознаат со вештините на новинарското пишување, аудио и видео 
снимање, и монтажа. Во рамки на Клубот беа објавени 11 новинарски производи 
изработени од младите членови кои може да се најдат во категоријата „Младински 
весник“ на Радио МОФ. Притоа, реализирани беа неколку посети на медиуми и 
новинарски организации.  
Исто така, под менторство на новинарите од Радио МОФ, 10 млади добија можности да 
креираат новинарски стории, интервјуа и подкасти, потоа објавувани на сајтот. 
5. Видео содржини 
5.1. Дебатна видео емисија „Јасно и гласно“ 
Седма сила или безгласна буква? - Билјана Петковска од Македонскиот институт за 
медиуми, Драган Секуловски од Здружението на новинари на Македонија и Дарко 
Дуридански од Самостојниот синдикат на новинари беа гости во оваа епизода на „Јасно и 
гласно“, каде се зборуваше за условите во кои работат новинарите. Исто така, за 
притисоците и заканите вперени кон седмата сила, но и за владините реклами кои 
повторно се враќаат на голема врата како потенцијална закана за корумпирање за 
медиумите. Епизодата има 11.000 прегледи.  
До каде сме со женските права? - „Дали ќе го преживеам ова возење со такси?“, „Дали ќе 
го преживеам овој месец?“, „Дали ќе го преживеам породувањето?“ се дел од прашањата 
што во последно време беа актуелни на јавноста, а кои го предводеа и слоганот на 
последниот осмомартовски Марш за женски права – „Ќе преживеат ли жените овде“. 
Гости во емисијата беа Ангела Јовановиќ, млада земјодека, Мерита Мустафи, 
параправничка во Асоцијација за Демократски Развој на Ромите – „Сонце“ од Тетово 

и Кристина Ампева, претседателка на здружението „Гласен текстилец“ од Штип. Епизодата 
има 12.000 прегледи.  
 
Правосудство или кривосудство? - Од волшебно застарување на судски случаи против 
високи функционери, преку чудесни пресуди, до последниот блам со „Играта на тронови“ 
во Судскиот совет, македонското правосудство скока од скандал на скандал и само 
докажува дека ја заслужува ниската доверба кај граѓаните. Оттука, во епизодата се 
дискутираше за тоа како се најдовме во оваа ситуација, како состојбата во правосудството 
влијае врз младите и кои се решенијата за подобрување на оваа област. Гости беа Лејла 
Тутиќ, од Коалицијата Сите за правично судење и Гоце Коцевски од Македонското 
здружение на млади правници. Епизодата има 7.700 прегледи. 
Каде тера младинскиот активизам - По пандемијата, колку младите почнаа да излегуваат 
на теренски активности? Имаат ли младите потреба од нови простори за здружување? 
Зошто е заглавен Законот за млади, кој требаше да им помогне на младите во нивниот 
активизам и социјален развој? На овие прашања се дискутираше со Мариана Ангелова, 
генерален секретар на Националниот младински совет на Македонија (НМСМ), Ангел 
Димитриевски, програмски координатор на Здружението за едукативен развој „Еквалис“ 
и Михаил Каровски – Натрикс, дел од колективот на Социјалниот центар „Дуња“. 
Епизодата има 9.100 прегледи.  
 
5.2. Мегафон - видео формат 
На крајот од извештајниот период, тимот во јули 2023 година започна со реализација на 
претпознатливиот серијал „Мегафон“, но овој пат во видео формат со вертикална основа, 
со цел да се допре до поширока публика, воедно да биде компатибилен со трендовите на 
социјалните мрежи. Ова е стандардот кој Радио МОФ ќе го применува за „Мегафон“ и во 
наредниот период.  
Младите на Штука-Иловица против рудникот - Недостаток на вода, загадена храна, 
празни полиња... Ако се отвори рудник, жителите од Иловица и Штука велат дека не само 
нивните села, туку и целиот Југоисток и воопшто државата ќе има последици. Оттука, за 
важноста за зачувување на природата и самоорганизираноста на младите зборува 25-
годишниот Мики Крстев од селото Штука, дипломиран правник и активист од 
иницијативата Младите на Штука-Иловица против рудникот. Првата епизода досега има 
8.800 прегледи на Фејсбук.  
5.3. Едукативно - информативни видеа на Радио МОФ  
Во периодот на извештајот, тимот на Радио МОФ продолжи со продукција на видеа кои 
имаат за цел да поттикнат активизам и ангажирани млади луѓе, истовремено да прикажат 
предизвици во полето на човековите права, квалитетното образование, одржливото 
живеење и слободата на говор.  
„Црвениот аларм е одамна вклучен“  
Пациентите со цистична фиброза бараат обезбедување современа терапија и соодветни 
услови за хоспитализација. Дел од нив заминуваат и во странство во потрага по 
терапијата, која Асоцијацијата за цистична фиброза бара да им се овозможи и во 
Македонија, а со тоа и нивното основно човеково право на лек и живот. Видеото има 
16.200 прегледи.  

https://www.radiomof.mk/video-crveniot-alarm-e-odamna-vkluchen-pacientite-so-cistichna-fibroza-baraat-obezbeduvanje-sovremena-terapija/


 

Активизмот освојува од С. Македонија до Гана  
Во МОФ и Радио МОФ на гостидојде активистот Принц Ардефју од Гана. Со него се 
дискутираше за состојбата на младите во Гана, климатските промени, неговата посета во 
Македонија и впечатоците од Штип како град на текстилните работнички и муралите за 
работнички права, климатските промени... Ардефју сподели и за неговиот активизам и 
начините на кои тој ја вметнува уметноста во процесите, со цел да придонесе кон 
општествени промени. Видеото има 23.000 прегледи.  
„Рето Надеж“ – Преку поправка на стар мебел до излез од зависноста 
Гоце Мукевски и Благојче Пишмановски се дел од осумте волонтери кои живеат и работат 
во Рето Надеж, социјално претпријатие за рециклирање на стар мебел. Како поранешни 
зависници од дрога тие зборуваат за нивното искуство во „Рето“, кое служи и како центар 
за рехабилитација и ресоцијализација. Мукевски и Пишмановски заедно со другите 
волонтери и штитеници деновите ги минуваат во поправка и репарирање на стар мебел и 
бела техника, а нивните производи се нудат и во продавницата во скопското село Батинци. 
Видеото има 22.200 прегледи.  

 
Украински бегалци учат македонски јазик во Скопје 
Ивана Предеина е дел од десетиците украински бегалци кои учат македонски јазик. 
Поделени во неколку групи, Украинците двапати неделно, онлајн, но и офлајн следат курс 
по македонски јазик во Црвениот крст. Оттука, видеото на Радио МОФ прикажуваше колку 
се слични двата јазици, ни о како бегалците го доживуваат Скопје и Македонија. Видеото 
има 14.900 прегледи.  
Корупцијата е сè уште табу тема за студентите 
Иако високото образование се соочува со разни видови корупција, студентите не 
пријавуваат вакви случаи. Проблемот е што не ја препознаваат корупцијата, но и не знаат 
каде да ја пријават, или пак имаат страв. Видеото има 5.300 прегледи.  
Преку дуално образование до вработување 
Давид Калимановски е ученик од АСУЦ „Боро Петрушевски“. Тој има 17 години, многу сака 
коли, а животна желба му е еден ден да има свој сервис за технички преглед на возила. 

https://www.facebook.com/RadioMOF/videos/196661416310286

https://www.facebook.com/RadioMOF/videos/1356104518659317


 

Оттука, Давид секој петок оди на редовна пракса по концептот „Учење преку работа“, за да 
може да ги надгради своите стручни вештини и биде спремен за пазарот на трудот. 
Ваквиот дуален модел на образование му дава предност и на него, но и на работодавачот, 
кој добива квалификуван ученик кој потоа директно може да го вработи. Видеото има 
1.100 прегледи 
Изложбата „Скопје – градот феникс“ ги учи младите за солидарноста 
Музејот на Град Скопје сведочи за земјотресот што го погоди градот во 1963. Зелениот 
часовник, замрзнат на 5:17, е влез во временска машина. Внатре, освен сведоштва за 
катастрофата има и фрагменти од нова надеж. Изложбата „Скопје - градот феникс“ на Зоја 
Богдановска ја одбележува шеесетгодишнината од катастрофата, а притоа ги потсетува 
младите за потребата од солидарност, но и одговорноста за сограѓаните во општеството. 
Видеото има 13.100 прегледи.  
5.4. Инста(нт) вести на Радио МОФ  
Инста(нт) вести - првите македонски младински вести на Инстаграм, продолжија со 
освежен пократок формат во новата 2023 година. Овој пат, не беше ангажиран 
надворешен соработник - водител, туки се реализираа целосно од тимот на Радио МОФ.   

 
Во овој период беа емитувани 13 епизоди од третата сезона со вкупно над 37.500 
прегледи на Инстаграм и над 2.600 прегледи на Фејсбук. Третирани беа актуелни 
содржини релевантни за младите од областа на активизмот, младинските политики, 
културата, образованието и сл.  
Инста(нт) вести - епизода 3.1   - 4.100 прегледи на Инстаграм и 479 прегледи на Фејсбук  
Инста(нт) вести - епизода 3.2   - 2.048 прегледи на Инстаграм и 101 прегледи на Фејсбук 
Инста(нт) вести - епизода 3.3   - 3.544 прегледи на Инстаграм и 259 прегледи на Фејсбук 
Инста(нт) вести - епизода 3.4   - 2.894 прегледи на Инстаграм и 72 прегледи на Фејсбук 
Инста(нт) вести - епизода 3.5   - 2.656 прегледи на Инстаграм и 407 прегледи на Фејсбук 
Инста(нт) вести - епизода 3.6   - 2.442 прегледи на Инстаграм и 67 прегледи на Фејсбук 
Инста(нт) вести - епизода 3.7   - 802 прегледи на Инстаграм и 351 прегледи на Фејсбук 
Инста(нт) вести - епизода 3.8   - 553 прегледи на Инстаграм и 492 прегледи на Фејсбук 
Инста(нт) вести - епизода 3.9   - 2.557 прегледи на Инстаграм и 51 прегледи на Фејсбук 
Инста(нт) вести - епизода 3.10 - 1.997 прегледи на Инстаграм и 48 прегледи на Фејсбук 
Инста(нт) вести - епизода 3.11 - 3.143 прегледи на Инстаграм и 67 прегледи на Фејсбук 
Инста(нт) вести - епизода 3.12 - 2.411 прегледи на Инстаграм и 50 прегледи на Фејсбук 
Инста(нт) вести - епизода 3.13 - 3.251 прегледи на Инстаграм и 178  прегледи на Фејсбук  
6. Аудио содржини 
6.1. Радио емисии 
Со емитување продолжија дел од старите, но и нови музички и програмските емисии на 
Радио МОФ и надворешните соработници/волонтери. Секоја се емитуваше со поинаква 
динамика, согласно желбата и можностите на водителите. Вкупно 11 различни 
емисии/подкасти понудија разновидни жанрови музика и неформални дискусии за 
младински проблематики, сексуално и репродуктивно здравје, ментално здравје, ЛГБТИ+ 
права, активизам, различни супкултури и теми од секојдневието.  

https://www.facebook.com/RadioMOF/videos/1065725034837153

Емисии што се емитуваа од ноември 2022 до јули 2023 беа „Хип Хоп Манија“; „Јас сум 
Цако“; „Секси Маало“; АМ Show“, „Збор - Звук - Сила“, „Radio Guerilla“, „Издиши се“, 
„Психоделични фреквенции“, „ИнфоТек“, „Save our children“.  
6.1.2 Јас сум Цако 
„Јас сум Цако“ останува единствениот медиумски производ направен од лице со Даунов 
синдром во земјата. Домаќинот, Александар Матовски - Цако, девет сезони по ред 
осветлува важни прашања и секојдневни предизвици со кои се соочуваат лицата со 
атипичен развој во Северна Македонија и ги промовира иницијативите за подобрување 
на ситуацијата. Како дел од последната сезона на „Јас сум Цако“ беа снимени и 
продуцирани 8 епизоди.  
6.1.3 АМ Show - враќање на програмата во живо  
По пауза од неколку години, Радио МОФ со емисијата „AM show“ на Горан Костовски - 
Indog се врати со емитување содржини во живо во дигиталниот етер. „AM show“ се 
емитува секој понеделник наутро, освен за време на летната пауза. Во претстојниот 
период ќе се охрабруваат и останати водители со своите емисии/подкасти да го следат 
овој концепт на работа.  
 
7. Аудио подкасти 
7.1 Мегафон 
Од информативниот аудио подкаст „Мегафон“ во периодот од ноември 2022 до јули 2023 
се емитуваа пет епизоди од шестата сезона. Целта на „Мегафон“ остана иста - засилување 
на гласот на јавноста, поттикнување дебата на актуелни теми и преставување приказни 
кои помалку се слушаат. Ова беше последна сезона во аудио формат, бидејќи Радио МОФ 
во следниот период го префрлува „Мегафон“ во видео верзија, за да се допре до 
поширока публика и содржините да имаат поголемо влијание. Епизодите имаа над 380 
слушања на платформата Анкор/Спотифај.  
Породилно отсуство и за татковците 
„Потребно да се даде дополнителен поттик за татковците да можат да останат и да се 
грижат за своето бебе.  Дотолку повеќе за работодавачите кои сѐ уште се убедени дека 
‘тоа е работа на мајката и нема што тука татковците да се плеткаат’“, вели Маја Атанасова 
од Македонското здружение на млади правници (МЗМП), соговорник во #Мегафон. Таа 
зборуваше за предлог-законот за работни односи кој би дал можност за породилно 
отсуство и на татковците.  

https://podcasters.spotify.com/pod/show/radio-mof/episodes/ep-e1udci5


 

 
Млади се вмрежуваат за еднаквост 
Активисти од цела држава кои работат на родова еднаквост, ЛГБТИ+ еднаквост и 
меѓуетнички соживот се здружија во Младинска мрежа за еднаквост, која периодов беше 
лансирана во склоп Здружението „Еквалис“. Мисијата на Мрежата е да ги вклучи младите 
од маргинални идентитети во процесите на донесување одлуки, да ги елиминира 
стигмите, предрасудите и стереотипите преку безбеден простор, активизам, лобирање и 
локална волонтерска работа. Гостинка и претставничка на мрежата беше средношколката 
Софија Матовска. 
Како Македонија стана европски шампион во хомофобија, ксенофобија и теории на 
заговор 
Македонските граѓани се меѓу најхомофобичните и најксенофобичните во Европа, а 
истовремено и меѓу најрелигиозните. Имаат силни авторитарни ставови, не им веруваат 
во институциите, но не се ниту нешто посебно заинтересирани да учествуваат во 
демократските процеси за да ги променат работите. Подложни се на теории на заговор, се 
сомневаат во науката и сметаат дека живеат во држава со лошо образование, лоша 
економија и лоши политичари. Професорката Анета Цекиќ, од Институтот за социолошки и 
политичко-правни истражувања при УКИМ, причината за овие резултати ја лоцира во 
конзервативноста на македонското општество.  
Што ќе понуди новата Национална стратегија за млади?  
Новата Национална стратегија за млади за периодот од 2023 до 2027 година неодамна 
беше финализирана и претставена пред јавноста. Следниот чекор е таа да се усвои од 
Владата и да почне нејзината имплементација, но и фактички да ја замени веќе 
постоечката стратегија која моментално важи до 2025 година. Оттука, во оваа епизода, 
Гордана Цекова од Агенцијата за млади и спорт (АМС) зборуваше за тоа што сѐ опфаќа 
стратегија, како се планира таа да се спроведе, но и како ќе влијае врз младите.  
Активисти во борба против „розовиот данок“ 
Во Македонија иницијатива за обезбедување бесплатни производи за менструална 
хигиена забележавме во 2021 година кога Советот на Град Скопје донесе одлука за 
финансирање на оваа намена во средните школи во Градот. Сепак, средношколките не го 
добија ова право во годината што следуваше, учебната 2022/23. Оттука, извршната 

директорка на „Тиииит! Инк“, Јана Коцевска, во оваа епизода зборуваше за резултатите од 
нивното истражување „Менструална правда“ за менструалната сиромаштија и за тоа што 
треба да се направи за конечна промена на состојбата. 
7.2. YouТhink 
Радио МОФ продолжи со продукција и на аудио подкастите „YouThink“, како свој придонес 
кон медиумската писменост и создавање критички освестени млади луѓе. Во овој период 
беа продуцирани четири подкасти. Идејата беше да се објавуваат различна теми со 
личност релевентна на конкретна проблематика, со што младите ќе размислуваат, 
анализираат и ќе ги подобруваат вештините за распознавање манипулации и неетичко 
известување од медиумите.  
Средношколците „бомбардирани“ со лажни информации додека во училиштата 
„фрчат“ лажни бомби - Лажните дојави за бомби во школите периодот ги збунија 
средношколците, но можеби уште повеќе ги збунија сензационалистичките медиумски 
„бомби“ и дезинформациите што доаѓаа од дел од медиумите, а се поврзани со 
актуелните случувања. Ова беше изразено во текот на целата пандемија. За сите овие 
работи зборуваше Лука Павиќевиќ од Сојузот на средношколци.  
Ако знаеш да пуштиш музика на телефон, не значи дека си дигитално писмен - Ако 
имаме добар смартфон и не ги користиме неговите функции, и тоа што има милион 
мобилни апликации, а се ограничуваме само за дел од нив, на пример, само за слушање 
музика или за онлајн обложување, не може да значи дека сме дигитално писмени“. Бојан 
Кордалов, комуниколог и експерт за социјални медиуми, во подкастот зборуваше за 
животот онлајн, со сите предности и одговорности. 
 
Генерацијата Алфа со еден клик го освојува светот - Генерацијата Алфа се децата родени 
по 2010 година, но она што ги разликува од другите е дека се првата вистинска генерација 
на деца од 21 век која е родена во целосно дигитално опкружување, а токму технологијата 
со која се опкружени прави да размислуваат поинаку од другите генерации. Во оваа 
епизода гости беа истражувачката Тамара Ќупева, професорката Ирена Христовска и 
психологот Ана Попризова, авторки на Водичот за родители и старатели насловен 
„Дигиталниот свет на генерацијата Aлфа“. 
Генерацијата бушави „влагаат“ во филм надвор од комфорот на „Нетфликс“ - Мартин 
Чичовски, Мила Гроздановска, Тодор Стојковски многумина ги знаат од „Генерација 
бушави“, „Јас не припаѓам тука“ или „Јас не сум пе*ер“. Дел се од независната младинска 
продукција „Марви“ и снимаат кратки, долгометражни филмови и серии. Велат дека го 
користат филмот за да го кажат тоа што сакаат да го кажат. Токму беа гости во оваа 
епизода и зборуваа за седмата уметност, филмот, како средство за испраќање пораки.  
7.3 Заедничарење  
Нов подкаст на Радио МОФ на новинарот Бојан Шашевски, со идеја да се обработуваат 
различни теми од секојдневното живеење, со акцент на „заедничарење“ - заеднички 
иницијативи, активизам, ангажирана уметност, супкултура и сл.  
Досега беа објавени три подкасти „Заедничарење“: 
70 години извидничко движење во Македонија - Срна Мајсторовиќ од Сојузот на 
извидници (СИМ) ги објаснуваше вредностите на извидништвото. Исто така, по повод 
роденденот на СИМ, таа зборуваше како извидничките одреди спроведуваат кампања 

https://www.radiomof.mk/podkast-youthink-srednoshkolcite-bombardirani-so-lazhni-informacii-dodeka-vo-uchilishtata-frchat-lazhni-bombi/
https://www.radiomof.mk/podkast-youthink-ako-znaesh-da-pushtish-muzika-na-telefon-ne-znachi-deka-si-digitalno-pismen/
https://www.radiomof.mk/podkast-generacijata-alfa-so-eden-klik-go-osvojuva-svetot/
https://www.radiomof.mk/podkast-youthink-generacijata-bushavi-vlagaat-vo-film-nadvor-od-komforot-na-netfliks/
https://www.radiomof.mk/podkast-srna-majstorovikj-70-godini-izvidnichko-dvizhenje-vo-makedonija/


 

„Направи добро дело“, преку која ги идентификуваат потребите на локалната заедница и 
придонесуваат за нејзино подобрување. Дополнително, организираа и крводарителски 
акции ширум Македонија, како и еколошки акции за заштита на животната средина.  
 
Прифаќање на технологијата без предрасуди - Japan@mk e неформална организација, 
чија претставничка Билјана Кочоска зборуваше за мисијата на фестивалот на јапонска 
култура Нихон-Џи. Фестивалот претставува рефлексија на јапонското културно влијание во 
Mакедонија. Мешавина од традиција и технологија. Односно - прецизност, солидарност и 
дисциплина во работењето, и прифаќање на новите технолошки текови без предрасуди.  
 
Лесно ли е да се вози точак низ скопските општини? - Во оваа епизода од подкастот, со 
Мери Бакалова Стојанова од Центарот за одржливи зборуваше за тоа што значи вело-
општина. Дали општините се пријателски настроени кон велосипедистите, колку се 
безбедни за возење точак, дали треба повеќе да се работи на вело-инфраструктурата, но и 
воопшто на кул 

 
 

  

https://www.radiomof.mk/podkast-festival-za-japonska-kultura-nihon-dzhi-prifakjanje-na-tehnologijata-bez-predrasudi/
https://www.radiomof.mk/podkast-lesno-li-e-da-se-vozi-tochak-niz-skopskite-opshtini/


 

6. Ана Франк – Историја за денес 
 
 

4 патувачки изложби „Ана Франк – Историја за денес“ 
 

Во периодот декември 2022 година – февруари 2023 година беа поставени 4 изложби од 
патувачката изложба „Ана Франк – Историја за денес“ на територијата на Република 
Северна Македонија. 
Станува збор за проектот „Historija, Istorija, Povijest – Lessons for Today“, поддржан од Куќата 
на Ана Франк (Anne Frank House) во Амстердам, во кој Младински образовен форум беше 
еден од партнерите на регионално ниво во Западен Балкан. 
Целта на проектот е да го покрене вниманието и поттикне дискусија за настаните од 
блиското минато на Западен Балкан кои се причина за различни поделби и генерирање на 
конфликти во минатиот век. Преку промовирање на критичко размислување за настани од 
историјата и нивното значење во современото време, Anne Frank House и партнерите се 
стремат кон постигнување на помирување преку дијалог за заедничкото минато. 
Во наведениот период, патувачката изложба беше поставена во следните четири општини: 

1) Маврово и Ростуше: 
- Поставена во Домот на културата „Партизан“ од 6-12 декември 2022 година. Во 

неа учество земаа 15 младински водичи од СОУ „Маврово и Ростуше“ и вкупно 
ја посетија 120 посетители. ЗЕУКСТРИТОН се вклучи како локална партнерска 
организација при имплементација на активноста.  

2) Гевгелија: 
- Поставена во ЈУ Пионерски дом „Јосип Броз Тито“ од 27 декември 2022 година 

до 11 јануари 2023 година. Во неа учество земаа 10 младински водичи од СОУ 
„Јосиф Јосифовски“ и вкупно ја посетија 50 посетители. РЦОР Гевгелија се вклучи 
како локална партнерска организација при имплементација на активноста.  

3) Делчево: 
- Поставена во НУ Центар на културата „Никола Јонков Вапцаров“ од 25 јануари до 

8 февруари 2023 година. Во неа учество земаа 14 младински водичи од СОУ 
„Методи Митевски Брицо“ и вкупно ја посетија 50 посетители.  

4) Македонска Каменица: 
- Поставена во Културно-информативен центар „Романса“ од 9-22 февруари 2023 

година. Во неа учество земаа 13 младински водичи од СОУ „Миле Јаневски 
Џингар“ и вкупно ја посетија 40 посетители. 

Ивона Кузмановска, Панде Ефтимов и Ристо Савески беа младинските тренери кои успешно 
ја поминаа обуката за методологијата при спроведувањето на овој проект во текот на јуни 
2022 година. Тие учествуваа во дводневните тренинзи со младите лица од овие општини, 
пренесувајќи им ги потребните знаења и вештини и помагајќи им успешно да ја постават 
изложбата во своите места на живеење. 
  



 

7. Активност на УСАИД за млади кои активно создаваат можности 
 

Во февруари 2023 година, започна со имплементација Активноста на УСАИД за млади кои 
активно создаваат можности. Во активноста, МОФ се јавува како партнер и ја спроведува 
истата заедно со организацијата Унапредување на економиите за посилни заедници и 
Центарот за развој на менаџери и претприемачи CEED Hub Скопје, во периодот 2023 – 2028 
година.  Петгодишната иницијатива има за цел да ги поддржи младите да станат успешни и 
самостојни, за да придонесат за нивните заедници и подобра иднина во земјата. 
Во рамки на активноста, во првите неколку месеци МОФ го започна процесот на мапирање 
младински организации и организации за млади преку онлајн прашалник. Целта на 
прашалникот е да се дознаат потребите на младинските организации, во однос на нивното 
секојдневно работење како и долгорочните планови, и согласно добиените одговори да се 
понудат обуки и тренинзи од страна на МОФ и партнерите. Дополнително, преку оваа 
активност, организациите имаат можност да се поврзат со меѓународни организации со кои 
сакаат да стапат во контакт за менторство, вмрежување, партнерство или споделување на 
искуство. Заклучно со јули, прашалникот го пополнија 17 организации.  
Покрај процесот на мапирање, во рамки на оваа активност, се ревидираа и обновија 
курикулумите на клубот за Младински активизам и Програмата за млади истражувачи и 
застапување што ќе се спроведуваат во учебната 2023/2024 година.  
Дополнително, МОФ тековно се состануваше со невладини организации од повеќе региони 
во државата, со цел воспоставување нови МОФ центри каде ќе се спроведуваат клубовите 
на организацијата. Исто така, МОФ беше дел од работни сесии со институции - 
Министреството за труд и социјална политика, Агенцијата за млади и спорт и Агенцијата за 
вработување; образовни институции – Универзитетот „Св. Кирил и Методиј“ во Скопје и 
Американскиот универзитет на Европа - ФОН,  како и компании и понудувачи на тренинзи 
од различни области.  
Како резултат, во изминатиот период се изведоа активности за надградба на капацитети на 
млади. 

• Хакатон за “go-to market” маркетинг стратегија 

На 15 и 16 мај, во партнерство со Јунус Центарот за социјално претприемништво, активноста 
поддржа хакатон на тема Креирање “go-to market” маркетинг стратегија за воведување на 
платформата Агро Дигит на пазарот. Дваесет и пет студенту од Економскиот факултет - 
Скопје работеа на идејни решенија за промоција на оваа мобилна апликација и веб 
платформа која ќе придонесе за дигитализирање на земјоделството. Во наредниот период, 
победничкиот тим и компанијата заедно ќе ја преточат идејата во реалност. 
        

• Летна школа за сајбер безбедност  

Во периодот 25-30 јуни, во партнерство со Економскиот факултет Скопје, Активноста за 
млади кои активно создаваат можности ја поддржа интердисциплинарната Летна школа за 
сајбер безбедност наменета за студенти и млади професионалци кои сакаат да ги зголемат 
своите знаења на темата. Седумнаесет млади присуствуваа на различни работилници, 



 

учествуваа во практични вежби и предизвици за стекнување напредни вештини за сајбер 
безбедност, и беа менторирани од реномирани експерти за сајбер безбедност.  

     
 
 

• Обука за унапредување на кулинарски вештини 

Во периодот 26-30 јуни, во партнерство со FJ Culinary, се одржа петдневна обука за 10 млади 
кулинари кои ги унапредија своите вештини и се стекнаа со практично искуство. Покрај 
готвењето, тие имаа можност да излезат на терен и да дознаат повеќе за органското 
производство на храна, да ги зајакнат нивните меки и претприемачки вештини како и да 
добијат кариерно советување што ќе им помогне да се пробијат на пазарот на труд и да 
напредуваат во кулинарството. 

     
 

  



 

8. Проект на УСАИД за медиумска писменост „Младите размислуваат“ 
 
 

Проектот на УСАИД за медиумска писменост „Младите размислуваат“ и во периодот од 
октомври 2022 до јули 2023, претставуваше клучен дел од фокусот на работата на 
Младинскиот образовен форум. Во рамки на проектот, се реализираа активности кои беа 
во иста насока со мисијата и визијата на МОФ. 
 
„Младите размислуваат“ е проект кој се фокусира работa со младите за да им помогне 
подобро да се снаоѓаат во денешниот информативен екосистем и да учествуваат во него на 
начин што ќе информира и вклучува, наместо да разделува и поларизира. 

 
1. Младински клубови 
 
Во рамки на проектот Младите размислуваат, се реализираа и младинските клубови по 
дебата. Во октомври се реализираше Тренинг за тренери, на предавачите кои ги предводеа 
клубовите во текот на целата 2022-2023 година. 
 
Дополнително,  во рамки на проектот се 
реализираше Националното дебатно првенство 
2023 од 12.05 до 14.05.2023 во СУГС “Раде 
Јовчевски-Корчагин”. На целиот настан учествуваа 
околу 50 тимови, 200 учесници од неколку 
различни градови од цела држава ( Скопје, Битола, 
Велес, Делчево, Гевгелија, Тетово, Штип, Кратово и 
Струмица), како и 25 судии. Целта на настанот 
беше да се соберат членови на Дебатната 
програма, од различни училишта и градови, за да се овозможи компетитивна средина за 
размена на знаење и искуство стекнато за време на предавањата. На самото финале, 
присуствуваше претставничката на канцеларијата на УСАИД во Македонија, Џери Дајбл. 
 
2. Водич за родители 
 

Во април 2023 се објави прирачникот за родители и 
старатели на деца од 5 до 10 години „Дигиталниот 
свет на генерација алфа“ како резултат на 
истражување на родители, направено во четири 
плански региони во Македонија, на македонски и 
албански јазик. На официјална промоција, 
содржината и процесот го претставија трите авторки 
Тамара Ќупева, Ирена Христовска и Ана Попризова, 
на панел модериран од Марија Атанасовска.  

 



 

Водичот беше промовиран и на средба со родители во културниот центар Бруталиск и во 
Американското катче во Штип, како и на емисии на скоро сите национални телевизии во 
Македонија. 
 
 

3. Менторска програма за креирање на содржини на студентското радио 
 
Менторска програма за креирање на содржини на студентското 
радио започна со обука која се реализираше во просториите на 
Студентскиот културен центар, каде земаа учество 10 учесници. 
По крајот на обуката учесниците се поделија во три различни 
групи со цел создавање на завршен продукт-подкаст.  
 
Предавачи на обуката и менторки на групите беа Кристина 
Озимец, Ана Зафирова и Дајана Лазаревска. Целиот процес, се 
одвиваше во координација и соработка со Универзитетското 
студентско собрание. 
Менторската програма, резултираше со три групи кои продуцираа подкасти за кариерен 
напредок, музикотерапија и ментално здравје. Овие подкасти се емитуваа и во етер на 
универзитетското радио Студент FM 92.9.  
 

4. Адаптација на L2D прирачник 
 
Во периодот од октомври до јули се работеше и на адаптација на L2D методологијата за 
лица со оштетувања во слухот и видот. 
 
За таа цел, за адаптацијата за лицата со 
оштетен слух, се формираше работна група, 
која работеше на адаптација на 
прирачникот. Од тој процес произлегоа 
концепти за видеа, кој потоа се реализираа. 
Видеата го сублимираат целиот материјал 
кој може да послужи и на пошироката 
публика 
 
За лицата со оштетен вид, се започна процес на адаптација и ремедијација на L2D 
прирачникот.  
 
Двата продукти ќе послужат како ресурси во клубови за лица со оштетен вид и слух. 
 
 
 
 
 



 

 
5. Панел дискусија со политички подмладоци. 

 
Во октомври 2022 година, во рамки на деновите на 
медиумска писменост, се организира панел дискусија со 
претставници на политички подмладоци на тема „Улогата на 
политичките подмладоци во стимулирање на плурализмот и 
демократскиот дискурс во време на дезинформации“. 
 
На дебатата присуствуваа претставници на подмладоците на 
СДСМ, ВМРО-ДПМНЕ, ДУИ, БЕСА и ЛДП. Заеднички 
консензус на политичките подмладоци, беше дека борбата 
за дезинформациите, е клучна за подобра реалност на 
младите. 
  



 

 
9. Партнерска соработка со УНХЦР 

 
МОФ веќе три години по ред соработува со УНХЦР, агенцијата на ООН за бегалци. Во 
рамки на партнерството се спроведоа различни активности за млади и кон млади кои 
имаа за цел да влијаат кон едукација но и кон подобрување на наративот на младите во 
врска со бегалците, барателите на азил и лицата бездржавјанство. 
 
Во текот на периодот октомври 2022 – јули 2023 организацијата во рамки на 
партнерството го спроведе Националното дебатно првенство за почетници1 и менторската 
програма за млади новинари. 
 

• Менторска програма за млади новинари 2022 
 

Во октомври 2022 година МОФ отвори повик за учество на млади новинари на дводневна 
работилница за мобилно новинарство. На оваа обука учествуваа 13 млади новинари каде 
се запознаа со техниките на мобилното новинарство, со работата на ОН, а исто така имаа и 
сесија со двајца психолози кои ги споделија своите техники и методи за справување со 
стресни ситуации особено ситуации кои произлегуваат од создавањето медиумски 
производи со лица кои се бегалци, баратели на азил или лица без државјанство. По обуката, 
8 млади новинари добија можност да учествуваат во програмата за менторство на 
медиумите. Во оваа програма најпрво присуствуваа на серија предавања на тројца искусни 
новинари кои имаат претходно известувано и креирано медиумски производи за бегалци, 
баратели на азил и лица без државјанство. Потоа, 8-те новинари беа поделени на двајца 
ментори и секој ментор имаше задача да му помогне на младиот новинар да создаде 
медиумски производ. По три недели, 8-те новинари успешно ги завршија своите задачи и 
ги објавија своите медиумски производи во нивните соодветни медиуми како и во 
РадиоМОФ. 
 

• Менторска програма за млади новинари 2023 
 

Овогодинешната менторска програма за млади новинари беше изработена врз основа на  
минатогодишната евалуација на програмата, каде проектниот тим ги зеде предвид 
предлозите за подобрување на претходната генерација. На отворениот повик, по 
внимателно разгледување на секоја апликација, проектниот тим избра 6 обучувачи (4 
новинари и 2 психолози) 2 ментори и 9 учесници (3 студенти и 6 млади новинари) за 
дводневната обука во рамките на програмата за менторство на медиуми. 

 
Дводневната обука се одржа на 22 и 23 мај 2023 година во просториите на Хотел Мериот. 

 
На првиот ден учесниците имаа можност најпрво да се запознаат со меѓународната и 
националната правна рамка во однос на бегалците, барателите на азил и лицата без 

 
1 Повеќе во делот кој што се однесува на Дебатната програма 



 

државјанство. Оваа седница ја одржа УНХЦР, поточно од Програмата за заштита. По оваа 
сесија, учесниците присуствуваа на две сесии одржани од други Агенции на ОН (ИОМ и 
УНФПА) на кои ги запознаа учесниците со нивната работа. По презентациите од овие две 
агенции на ОН, во вториот дел од првиот ден, учесниците присуствуваа на две други 
предавања. Првото предавање го одржа Катерина Топалова (новинар во Македонската 
радио телевизија) која зборуваше за тоа како новинарството може да придонесе за 
промена на наративот за бегалците, барателите на азил и лицата без државјанство. Втората 
сесија ја одржа Арбнора Мемети –фоторепортерка – која зборуваше за улогата на 
фоторепортерството во менувањето на наративот за бегалците, барателите на азил и лицата 
без државјанство. На вториот ден, учесниците присуствуваа на 4 различни сесии. Првата 
сесија ја одржаа МОФ, УНХЦР и Мери Јордановска (еден од избраните ментори) кои ги 
запознаа учесниците со деталите во врска со менторската програма за млади новинари. Во 
втората сесија Мирјана Мирчевска Јовановиќ зборуваше за тоа колку е важно да се стекне 
довербата и довербата на соговорникот кој би бил клучна личност во новинарската 
приказна. Анета Ристеска од магазинот ЛицеВЛице по оваа сесија зборуваше за активизмот 
на медиумите во менувањето и трансформирањето на наративот за бегалците, барателите 
на азил и лицата без државјанство. Конечно, дводневната обука заврши со сесија одржана 
од двајца психолози, кои преку различни вежби ги запознаа учесниците со конкретни 
методи за заштита и одржување на нивното ментално здравје, особено ако се има предвид 
дека веројатно ќе бидат изложени на тешки и емотивни приказни. По завршувањето на 
дводневната обука на учесниците им беше даден формулар за апликација за пријавување 
за програмата за менторство на медиуми. Сите 9 учесници ги испратија своите апликации, 
а по внимателно испитување и оценување на секоја апликација, учесниците беа избрани за 
учество во програмата за менторство на медиумите. Од 9 учесници, 4 беа назначени под 
менторство на Милка Смилевска, додека другите 5 беа под менторство на Мери 
Јордановска. Во следните месеци, овие 9 млади новинари и студенти по новинарство, под 
водство на нивните ментори ќе креираат медиумски производи за бегалци, баратели на 
азил и лица без државјанство, производи кои ќе бидат објавени во медиумите во кои 
работат. 


